
vidura nIti

விது³ர நீதி

Vidura Niti has been extracted from ப்ரஜாக³ரபர்வ
(உத்³யோக³பர்வ) of மஹாபா⁴ரத.

அத்⁴யாய: 33

வைஶம்பாயந உவாச ।
த்³வா:ஸ்த²ம் ப்ராஹ மஹாப்ராஜ்ஞோ த்⁴ரு’தராஷ்ட்ரோ மஹீபதி: ।
விது³ரம் த்³ரஷ்டுமிச்சா²மி தமிஹாநய மாசிரம் ॥ 1॥
ப்ரஹிதோ த்⁴ரு’தராஷ்ட்ரேண தூ³த:க்ஷத்தாரமப்³ரவீத் ।
ஈஶ்வரஸ்த்வாம் மஹாராஜோ மஹாப்ராஜ்ஞ தி³த்³ரு’க்ஷதி ॥ 2॥
ஏவமுக்தஸ்து விது³ர: ப்ராப்ய ராஜநிவேஶநம் ।
அப்³ரவீத்³த்⁴ரு’தராஷ்ட்ராய த்³வா:ஸ்த² மாம் ப்ரதிவேத³ய ॥ 3॥
த்³வா:ஸ்த² உவாச ।
விது³ரோऽயமநுப்ராப்தோ ராஜேந்த்³ர தவ ஶாஸநாத் ।
த்³ரஷ்டுமிச்ச²தி தே பாதௌ³ கிம் கரோது ப்ரஶாதி⁴ மாம் ॥ 4॥
த்⁴ரு’தராஷ்ட்ர உவாச ।
ப்ரவேஶய மஹாப்ராஜ்ஞம் விது³ரம் தீ³ர்க⁴த³ர்ஶிநம் ।
அஹம் ஹி விது³ரஸ்யாஸ்ய நாகால்யோ ஜாது த³ர்ஶநே ॥ 5॥
த்³வா:ஸ்த² உவாச ।
ப்ரவிஶாந்த: புரம் க்ஷத்தர்மஹாராஜஸ்ய தீ⁴மத: ।
ந ஹி தே த³ர்ஶநேऽகால்யோ ஜாது ராஜா ப்³ரவீதி மாம் ॥ 6॥
வைஶம்பாயந உவாச ।
தத: ப்ரவிஶ்ய விது³ரோ த்⁴ரு’தராஷ்ட்ர நிவேஶநம் ।
அப்³ரவீத்ப்ராஞ்ஜலிர்வாக்யம் சிந்தயாநம் நராதி⁴பம் ॥ 7॥

விது³ர நீதி

விது³ரோऽஹம் மஹாப்ராஜ்ஞ ஸம்ப்ராப்தஸ்தவ ஶாஸநாத் ।
யதி³ கிம் சந கர்தவ்யமயமஸ்மி ப்ரஶாதி⁴ மாம் ॥ 8॥
த்⁴ரு’தரஷ்த்ர உவாச ।
ஸஞ்ஜயோ விது³ர ப்ராப்தோ க³ர்ஹயித்வா ச மாம் க³த: ।
அஜாதஶத்ரோ: ஶ்வோ வாக்யம் ஸபா⁴மத்⁴யே ஸ வக்ஷ்யதி ॥ 9॥
தஸ்யாத்³ய குருவீரஸ்ய ந விஜ்ஞாதம் வசோ மயா ।
தந்மே த³ஹதி கா³த்ராணி தத³கார்ஷீத்ப்ரஜாக³ரம் ॥ 10॥
ஜாக்³ரதோ த³ஹ்யமாநஸ்ய ஶ்ரேயோ யதி³ஹ பஶ்யஸி ।
தத்³ப்³ரூஹி த்வம் ஹி நஸ்தாத த⁴ர்மார்த²குஶலோ ஹ்யஸி ॥ 11॥
யத: ப்ராப்த:ஸஞ்ஜய: பாண்ட³வேப்⁴யோ
ந மே யதா²வந்மநஸ: ப்ரஶாந்தி: ।
ஸவேந்த்³ரியாண்யப்ரக்ரு’திம் க³தாநி
கிம் வக்ஷ்யதீத்யேவ ஹி மேऽத்³ய சிந்தா ॥ 12॥
தந்மே ப்³ரூஹி விது³ர த்வம் யதா²வந்
மநீஷிதம் ஸர்வமஜாதஶத்ரோ: ।
யதா² ச நஸ்தாத ஹிதம் ப⁴வேச்ச
ப்ரஜாஶ்ச ஸர்வா:ஸுகி²தா ப⁴வேயு: ॥- ॥
விது³ர உவாச ।
அபி⁴யுக்தம் ப³லவதா து³ர்ப³லம் ஹீநஸாத⁴நம் ।
ஹ்ரு’தஸ்வம் காமிநம் சோரமாவிஶந்தி ப்ரஜாக³ரா: ॥ 13॥
கச்சிதே³தைர்மஹாதோ³ஷைர்ந ஸ்ப்ரு’ஷ்டோऽஸி நராதி⁴ப ।
கச்சிந்ந பரவித்தேஷு க்³ரு’த்⁴யந்விபரிதப்யஸே ॥ 14॥
த்⁴ரு’தராஷ்ட்ர உவாச ।
ஶ்ரோதுமிச்சா²மி தே த⁴ர்ம்யம் பரம் நை:ஶ்ரேயஸம் வச: ।
அஸ்மிந்ராஜர்ஷிவம்ஶே ஹி த்வமேக: ப்ராஜ்ஞஸம்மத: ॥ 15॥
விது³ர உவாச ।
ரஜா லக்ஷணஸம்பந்நஸ்த்ரைலோக்யஸ்யாதி⁴போ ப⁴வேத் ।
ப்ரேஷ்யஸ்தே ப்ரேஷிதஶ்சைவ த்⁴ரு’தராஷ்ட்ர யுதி⁴ஷ்டி²ர: ॥- ॥
விபரீததரஶ்ச த்வம் பா⁴க³தே⁴யே ந ஸம்மத: ।

விது³ர நீதி

அர்சிஷாம் ப்ரக்ஷயாச்சைவ த⁴ர்மாத்மா த⁴ர்மகோவித:³ ॥- ॥
ஆந்ரு’ஶம்ஸ்யாத³நுக்ரோஶாத்³த⁴ர்மாத்ஸத்யாத்பராக்ரமாத் ।
கு³ருத்வாத்த்வயி ஸம்ப்ரேக்ஷ்ய ப³ஹூந்க்லேஷாம்ஸ்திதிக்ஷதே ॥- ॥
து³ர்யோத⁴நே ஸௌப³லே ச கர்ணே து:³ஶாஸநே ததா² ।
ஏதேஷ்வைஶ்வர்யமாதா⁴ய கத²ம் த்வம் பூ⁴திமிச்ச²ஸி ॥- ॥
ஏகஸ்மாத்வ்ரு’க்ஷாத்³யஜ்ஞபத்ராணி ராஜந்
ஸ்ருக்ச த்³ரௌணீ பேட²நீபீட³நே ச ।
ஏதஸ்மாத்³ராஜந்ப்³ருவதோ மே நிபோ³த⁴
ஏகஸ்மாத்³வை ஜாயதேऽஸச்ச ஸச்ச ॥- ॥
ஆத்மஜ்ஞாநம் ஸமாரம்ப⁴ஸ்திதிக்ஷா த⁴ர்மநித்யதா ।
யமர்தா²ந்நாபகர்ஷந்தி ஸ வை பண்டி³த உச்யதே ॥- ॥
நிஷேவதே ப்ரஶஸ்தாநி நிந்தி³தாநி ந ஸேவதே ।
அநாஸ்திக: ஶ்ரத்³த³தா⁴ந ஏதத்பண்டி³த லக்ஷணம் ॥ 16॥
க்ரோதோ⁴ ஹர்ஷஶ்ச த³ர்பஶ்ச ஹ்ரீஸ்தம்போ⁴ மாந்யமாநிதா ।
யமர்தா²ந்நாபகர்ஷந்தி ஸ வை பண்டி³த உச்யதே ॥ 17॥
யஸ்ய க்ரு’த்யம் ந ஜாநந்தி மந்த்ரம் வா மந்த்ரிதம் பரே ।
க்ரு’தமேவாஸ்ய ஜாநந்தி ஸ வை பண்டி³த உச்யதே ॥ 18॥
யஸ்ய க்ரு’த்யம் ந விக்⁴நந்தி ஶீதமுஷ்ணம் ப⁴யம் ரதி: ।
ஸம்ரு’த்³தி⁴ரஸம்ரு’த்³தி⁴ர்வா ஸ வை பண்டி³த உச்யதே ॥ 19॥
யஸ்ய ஸம்ஸாரிணீ ப்ரஜ்ஞா த⁴ர்மார்தா²வநுவர்ததே ।
காமாத³ர்த²ம் வ்ரு’ணீதே ய:ஸ வை பண்டி³த உச்யதே ॥ 20॥
யதா²ஶக்தி சிகீர்ஷந்தி யதா²ஶக்தி ச குர்வதே ।
ந கிம் சித³வமந்யந்தே பண்டி³தா ப⁴ரதர்ஷப⁴ ॥ 21॥
க்ஷிப்ரம் விஜாநாதி சிரம் ஶ‍்ரு’ணோதி
விஜ்ஞாய சார்த²ம் ப⁴ஜதே ந காமாத் ।
நாஸம்ப்ரு’ஷ்டோ வ்யௌபயுங்க்தே பரார்தே²
தத்ப்ரஜ்ஞாநம் ப்ரத²மம் பண்டி³தஸ்ய ॥ 22॥
நாப்ராப்யமபி⁴வாஞ்ச²ந்தி நஷ்டம் நேச்ச²ந்தி ஶோசிதும் ।

ஆபத்ஸு ச ந முஹ்யந்தி நரா: பண்டி³த பு³த்³த⁴ய: ॥ 23॥
நிஶ்சித்ய ய: ப்ரக்ரமதே நாந்தர்வஸதி கர்மண: ।
அவந்த்⁴ய காலோ வஶ்யாத்மா ஸ வை பண்டி³த உச்யதே ॥ 24॥
ஆர்ய கர்மணி ராஜ்யந்தே பூ⁴திகர்மாணி குர்வதே ।
ஹிதம் ச நாப்⁴யஸூயந்தி பண்டி³தா ப⁴ரதர்ஷப⁴ ॥ 25॥
ந ஹ்ரு’ஷ்யத்யாத்மஸம்மாநே நாவமாநேந தப்யதே ।
கா³ங்கோ³ஹ்ரத³இவாக்ஷோப்⁴யோ ய:ஸ பண்டி³த உச்யதே ॥ 26॥
தத்த்வஜ்ஞ:ஸர்வபூ⁴தாநாம் யோக³ஜ்ஞ:ஸர்வகர்மணாம் ।
உபாயஜ்ஞோ மநுஷ்யாணாம் நர: பண்டி³த உச்யதே ॥ 27॥
ப்ரவ்ரு’த்த வாக்சித்ரகத²ஊஹவாந்ப்ரதிபா⁴நவாந் ।
ஆஶு க்³ரந்த²ஸ்ய வக்தா ச ஸ வை பண்டி³த உச்யதே ॥ 28॥
ஶ்ருதம் ப்ரஜ்ஞாநுக³ம் யஸ்ய ப்ரஜ்ஞா சைவ ஶ்ருதாநுகா³ ।
அஸம்பி⁴ந்நார்ய மர்யாத:³ பண்டி³தாக்²யாம் லபே⁴த ஸ: ॥ 29॥
அர்த²ம் மஹாந்தமாஸத்³ய வித்³யாமைஶ்வர்யமேவ ச ।
விசரத்யஸமுந்நத்³தோ⁴ யஸ்ய பண்டி³த உச்யதே ॥- ॥
அஶ்ருதஶ்ச ஸமுந்நத்³தோ⁴ த³ரித்³ரஶ்ச மஹாமநா: ।
அர்தா²ம்ஶ்சாகர்மணா ப்ரேப்ஸுர்மூட⁴ இத்யுச்யதே பு³தை:⁴ ॥ 30॥
ஸ்வமர்த²ம் ய: பரித்யஜ்ய பரார்த²மநுதிஷ்ட²தி ।
மித்²யா சரதி மித்ரார்தே² யஶ்ச மூட: ⁴ ஸ உச்யதே ॥ 31॥
அகாமாம் காமயதி ய: காமயாநாம் பரித்யஜேத் ।
ப³லவந்தம் ச யோ த்³வேஷ்டி தமாஹுர்மூட⁴சேதஸம் ॥- ॥
அகாமாந்காமயதி ய: காமயாநாந்பரித்³விஷந் ।
ப³லவந்தம் ச யோ த்³வேஷ்டி தமாஹுர்மூட⁴சேதஸம் ॥ 32॥
அமித்ரம் குருதே மித்ரம் மித்ரம் த்³வேஷ்டி ஹிநஸ்தி ச ।
கர்ம சாரப⁴தே து³ஷ்டம் தமாஹுர்மூட⁴சேதஸம் ॥ 33॥
ஸம்ஸாரயதி க்ரு’த்யாநி ஸர்வத்ர விசிகித்ஸதே ।
சிரம் கரோதி க்ஷிப்ரார்தே²ஸ மூடோ⁴ ப⁴ரதர்ஷப⁴ ॥ 34॥

ஶ்ராத்³த⁴ம் பித்ரு’ப்⁴யோ ந த³தா³தி தை³வதாநி நார்சதி ।
ஸுஹ்ரு’ந்மித்ரம் ந லப⁴தே தமாஹுர்மூட⁴சேதஸம் ॥- ॥
அநாஹூத: ப்ரவிஶதி அப்ரு’ஷ்டோ ப³ஹு பா⁴ஷதே ।
விஶ்வஸத்யப்ரமத்தேஷு மூட⁴ சேதா நராத⁴ம: ॥ 35॥
பரம் க்ஷிபதி தோ³ஷேண வர்தமாந:ஸ்வயம் ததா² ।
யஶ்ச க்ருத்⁴யத்யநீஶ:ஸந்ஸ ச மூட⁴தமோ நர: ॥ 36॥
ஆத்மநோ ப³லமாஜ்ஞாய த⁴ர்மார்த²பரிவர்ஜிதம் ।
அலப்⁴யமிச்ச²ந்நைஷ்கர்ம்யாந்மூட⁴ பு³த்³தி⁴ரிஹோச்யதே ॥ 37॥
அஶிஷ்யம் ஶாஸ்தி யோ ராஜந்யஶ்ச ஶூந்யமுபாஸதே ।
கத³ர்யம் ப⁴ஜதே யஶ்ச தமாஹுர்மூட⁴சேதஸம் ॥ 38॥
அர்த²ம் மஹாந்தமாஸாத்³ய வித்³யாமைஶ்வர்யமேவ வா ।
விசரத்யஸமுந்நத்³தோ⁴ ய:ஸ பண்டி³த உச்யதே ॥ 39॥
ஏக:ஸம்பந்நமஶ்நாதி வஸ்தே வாஸஶ்ச ஶோப⁴நம் ।
யோऽஸம்விப⁴ஜ்ய ப்⁴ரு’த்யேப்⁴ய: கோ ந்ரு’ஶம்ஸதரஸ்தத: ॥ 40॥
ஏக: பாபாநி குருதே ப²லம் பு⁴ங்க்தே மஹாஜந: ।
போ⁴க்தாரோ விப்ரமுச்யந்தே கர்தா தோ³ஷேண லிப்யதே ॥ 41॥
ஏகம் ஹந்யாந்ந வாஹந்யாதி³ஷுர்முக்தோ த⁴நுஷ்மதா ।
பு³த்³தி⁴ர்பு³த்³தி⁴மதோத்ஸ்ரு’ஷ்டா ஹந்யாத்³ராஷ்ட்ரம் ஸராஜகம் ॥ 42॥
ஏகயா த்³வே விநிஶ்சித்ய த்ரீம்ஶ்சதுர்பி⁴ர்வஶே குரு ।
பஞ்ச ஜித்வா விதி³த்வா ஷட்ஸப்த ஹித்வா ஸுகீ² ப⁴வ ॥ 43॥
ஏகம் விஷரஸோ ஹந்தி ஶஸ்த்ரேணைகஶ்ச வத்⁴யதே ।
ஸராஷ்ட்ரம் ஸ ப்ரஜம் ஹந்தி ராஜாநம் மந்த்ரவிஸ்ரவ: ॥ 44॥
ஏக:ஸ்வாது³ ந பு⁴ஞ்ஜீத ஏகஶ்சார்தா²ந்ந சிந்தயேத் ।
ஏகோ ந க³ச்சே²த³த்⁴வாநம் நைக:ஸுப்தேஷு ஜாக்³ரு’யாத் ॥ 45॥
ஏகமேவாத்³விதீயம் தத்³யத்³ராஜந்நாவபு³த்⁴யஸே ।
ஸத்யம் ஸ்வர்க³ஸ்ய ஸோபாநம் பாராவாரஸ்ய நௌரிவ ॥ 46॥
ஏக:க்ஷமாவதாம் தோ³ஷோ த்³விதீயோ நோபலப்⁴யதே ।
யதே³நம் க்ஷமயா யுக்தமஶக்தம் மந்யதே ஜந: ॥ 47॥

ஸோऽஸ்ய தோ³ஷோ ந மந்தவ்ய:க்ஷமா ஹி பரமம் ப³லம் ।
க்ஷமா கு³ணோ ஹ்யஶக்தாநாம் ஶக்தாநாம் பூ⁴ஷணம் ததா² ॥- ॥
க்ஷமா வஶீக்ரு’திர்லோகே க்ஷமயா கிம் ந ஸாத்⁴யதே ।
ஶாந்திஶங்க:² கரே யஸ்ய கிம் கரிஷ்யதி து³ர்ஜந: ॥- ॥
அத்ரு’ணே பதிதோ வஹ்நி:ஸ்வயமேவோபஶாம்யதி ।
அக்ஷமாவாந்பரம் தோ³ஷைராத்மாந்ம் சைவ யோஜயேத் ॥- ॥
ஏகோ த⁴ர்ம: பரம் ஶ்ரேய:க்ஷமைகா ஶாந்திருத்தமா ।
வித்³யைகா பரமா த்³ரு’ஷ்டிரஹிம்ஸைகா ஸுகா²வஹா ॥ 48॥
த்³வாவிமௌ க்³ரஸதே பூ⁴மி:ஸர்போ பி³லஶயாநிவ ।
ராஜாநம் சாவிரோத்³தா⁴ரம் ப்³ராஹ்மணம் சாப்ரவாஸிநம் ॥ 49॥
த்³வே கர்மணீ நர:குர்வந்நஸ்மிँல்லோகே விரோசதே ।
அப்³ருவந்பருஷம் கிம் சித³ஸதோ நார்த²யம்ஸ்ததா² ॥ 50॥
த்³வாவிமௌ புருஷவ்யாக்⁴ர பரப்ரத்யய காரிணௌ ।
ஸ்த்ரிய: காமித காமிந்யோ லோக: பூஜித பூஜக: ॥ 51॥
த்³வாவிமௌ கண்டகௌ தீக்ஷ்ணௌ ஶரீரபரிஶோஷணௌ ।
யஶ்சாத⁴ந: காமயதே யஶ்ச குப்யத்யநீஶ்வர: ॥ 52॥
த்³வாவேவ ந விராஜேதே விபரீதேந கர்மணா ।
க்³ரு’ஹஸ்த²ஶ்ச நிராரம்ப: ⁴ கார்யவாம்ஶ்சைவ பி⁴க்ஷுக: ॥- ॥
த்³வாவிமௌ புருஷௌ ராஜந்ஸ்வர்க³ஸ்ய பரி திஷ்ட²த: ।
ப்ரபு⁴ஶ்ச க்ஷமயா யுக்தோ த³ரித்³ரஶ்ச ப்ரதா³நவாந் ॥ 53॥
ந்யாயாக³தஸ்ய த்³ரவ்யஸ்ய போ³த்³த⁴வ்யௌ த்³வாவதிக்ரமௌ ।
அபாத்ரே ப்ரதிபத்திஶ்ச பாத்ரே சாப்ரதிபாத³நம் ॥ 54॥
த்³வாவம்ப⁴ஸி நிவேஷ்டவ்யௌ க³லே ப³த்³த்⁴வா த்³ரு’ட⁴ம் ஶிலாம் ।
த⁴நவந்தமதா³தாரம் த³ரித்³ரம் சாதபஸ்விநம் ॥- ॥
த்³வாவிமௌ புருஷவ்யாக்⁴ர ஸூர்யமண்ட³லபே⁴தி³நௌ ।
பரிவ்ராட்³யோக³யுக்தஶ்ச ரணே சாபி⁴முகோ²ஹத: ॥- ॥
த்ரயோ ந்யாயா மநுஷ்யாணாம் ஶ்ரூயந்தே ப⁴ரதர்ஷப⁴ ।

கநீயாந்மத்⁴யம: ஶ்ரேஷ்ட²இதி வேத³விதோ³ விது:³ ॥ 55॥
த்ரிவிதா: ⁴ புருஷா ராஜந்நுத்தமாத⁴மமத்⁴யமா: ।
நியோஜயேத்³யதா²வத்தாம்ஸ்த்ரிவிதே⁴ஷ்வேவ கர்மஸு ॥ 56॥
த்ரய ஏவாத⁴நா ராஜந்பா⁴ர்யா தா³ஸஸ்ததா²ஸுத: ।
யத்தே ஸமதி⁴க³ச்ச²ந்தி யஸ்ய தே தஸ்ய தத்³த⁴நம் ॥ 57॥
ஹரணம் ச பரஸ்வாநாம் பரதா³ராபி⁴மர்ஶநம் ।
ஸுஹ்ரு’த³ஶ்ச பரித்யாக³ஸ்த்ரயோ தோ³ஷா க்ஷயாவஹ: ॥- ॥
த்ரிவித⁴ம் நரகஸ்யேத³ம் த்³வாரம் நாஶநமாத்மந: ।
காம: க்ரோத⁴ஸ்ததா² லோப⁴ஸ்தஸ்மாதே³தத்த்ரயம் த்யஜேத் ॥- ॥
வரப்ரதா³நம் ராஜ்யாம் ச புத்ரஜந்ம ச பா⁴ரத ।
ஶத்ரோஶ்ச மோக்ஷணம் க்ரு’ச்ச்²ராத்த்ரீணி சைகம் ச தத்ஸமம் ॥- ॥
ப⁴க்தம் ச ப³ஜமாநம் ச தவாஸ்மீதி வாதி³நம் ।
த்ரீநேதாந் ஶரணம் ப்ராப்தாந்விஷமேऽபி ந ஸந்த்யஜேத் ॥- ॥
சத்வாரி ராஜ்ஞா து மஹாப³லேந
வர்ஜ்யாந்யாஹு: பண்டி³தஸ்தாநி வித்³யாத் ।
அல்பப்ரஜ்ஞை:ஸஹ மந்த்ரம் ந குர்யாந்
ந தீ³ர்க⁴ஸூத்ரைரலஸைஶ்சாரணைஶ்ச ॥ 58॥
சத்வாரி தே தாத க்³ரு’ஹே வஸந்து
ஶ்ரியாபி⁴ஜுஷ்டஸ்ய க்³ரு’ஹஸ்த² த⁴ர்மே ।
வ்ரு’த்³தோ⁴ ஜ்ஞாதிரவஸந்ந:குலீந:
ஸகா² த³ரித்³ரோ ப⁴கி³நீ சாநபத்யா ॥ 59॥
சத்வார்யாஹ மஹாராஜ ஸத்³யஸ்காநி ப்³ரு’ஹஸ்பதி: ।
ப்ரு’ச்ச²தே த்ரித³ஶேந்த்³ராய தாநீமாநி நிபோ³த⁴ மே ॥ 60॥
தே³வதாநாம் ச ஸங்கல்பமநுபா⁴வம் ச தீ⁴மதாம் ।
விநயம் க்ரு’தவித்³யாநாம் விநாஶம் பாபகர்மணாம் ॥ 61॥
சத்வாரி கர்மாண்யப⁴யங்கராணி
ப⁴யம் ப்ரயச்ச²ந்த்யயதா²க்ரு’தாநி ।
மாநாக்³நிஹோத்ரம் உத மாநமௌநம்

மாநேநாதீ⁴தமுத மாநயஜ்ஞ: ॥- ॥
பஞ்சாக்³நயோ மநுஷ்யேண பரிசர்யா: ப்ரயத்நத: ।
பிதா மாதாக்³நிராத்மா ச கு³ருஶ்ச ப⁴ரதர்ஷப⁴ ॥ 62॥
பஞ்சைவ பூஜயँல்லோகே யஶ: ப்ராப்நோதி கேவலம் ।
தே³வாந்பித்ரூ’ந்மநுஷ்யாம்ஶ்ச பி⁴க்ஷூநதிதி²பஞ்சமாந் ॥ 63॥
பஞ்ச த்வாநுக³மிஷ்யந்தி யத்ர யத்ர க³மிஷ்யஸி ।
மித்ராண்யமித்ரா மத்⁴யஸ்தா² உபஜீவ்யோபஜீவிந: ॥ 64॥
பஞ்சேந்த்³ரியஸ்ய மர்த்யஸ்ய சி²த்³ரம் சேதே³கமிந்த்³ரியம் ।
ததோऽஸ்ய ஸ்ரவதி ப்ரஜ்ஞா த்³ரு’தே: பாதா³தி³வோத³கம் ॥ 65॥
ஷட்³தோ³ஷா: புருஷேணேஹ ஹாதவ்யா பூ⁴திமிச்ச²தா ।
நித்³ரா தந்த்³ரீ ப⁴யம் க்ரோத⁴ ஆலஸ்யம் தீ³ர்க⁴ஸூத்ரதா ॥ 66॥
ஷடி³மாந்புருஷோ ஜஹ்யாத்³பி⁴ந்நாம் நாவமிவார்ணவே ।
அப்ரவக்தாரமாசார்யமநதீ⁴யாநம்ரு’த்விஜம் ॥ 67॥
அரக்ஷிதாரம் ராஜாநம் பா⁴ர்யாம் சாப்ரிய வாதி³நீம் ।
க்³ராமகாரம் ச கோ³பாலம் வநகாமம் ச நாபிதம் ॥ 68॥
ஷடே³வ து கு³ணா: பும்ஸா ந ஹாதவ்யா: கதா³சந ।
ஸத்யம் தா³நமநாலஸ்யமநஸூயா க்ஷமா த்⁴ரு’தி: ॥ 69॥
அர்தா²க³மோ நித்யமரோகி³தா ச
ப்ரியா ச பா⁴ர்யா ப்ரியவாதி³நீ ச ।
வஶ்யஶ்ச புத்ரோऽர்த²கரீ ச வித்³யா
ஷட் ஜீவலோகஸ்ய ஸுகா²நி ராஜந் ॥- ॥
ஷண்ணாமாத்மநி நித்யாநாமைஶ்வர்யம் யோऽதி⁴க³ச்ச²தி ।
ந ஸ பாபை:குதோऽநர்தை²ர்யுஜ்யதே விஜிதேந்த்³ரிய: ॥ 70॥
ஷடி³மே ஷட்ஸு ஜீவந்தி ஸப்தமோ நோபலப்⁴யதே ।
சோரா: ப்ரமத்தே ஜீவந்தி வ்யாதி⁴தேஷு சிகித்ஸகா: ॥ 71॥
ப்ரமதா:³ காமயாநேஷு யஜமாநேஷு யாஜகா: ।
ராஜா விவத³மாநேஷு நித்யம் மூர்கே²ஷு பண்டி³தா: ॥ 72॥
ஷடி³மாநி விநஶ்யந்தி முஹூர்தமநவேக்ஷணாத் ।

கா³வ: ஸேவா க்ரு’ஷிர்பா⁴ர்யா வித்³யா வ்ரு’ஷலஸங்க³தி: ॥- ॥
ஷடே³தே ஹ்யவமந்யந்தே நித்யம் பூர்வோபகாரிணம் ।
ஆசார்யம் ஶிக்ஷிதா ஶிஷ்யா: க்ரு’ததா³ரஶ்ச மாதரம் ॥- ॥
நாரிம் விக³தகாமஸ்து க்ரு’தார்தா²ஶ்ச ப்ரயோஜகம் ।
நாவம் நிஸ்தீர்ணகாந்தாரா நாதுராஶ்ச சிகித்ஸகம் ॥- ॥
ஆரோக்³யமாந்ரு’ண்யமவிப்ரவாஸ:

ஸத்³பி⁴ர்மநுஷ்யை:ஸஹ ஸம்ப்ரயோக:³ ।
ஸ்வப்ரத்யயா வ்ரு’த்திரபீ⁴தவாஸ:

ஷட் ஜீவலோகஸ்ய ஸுகா²நி ராஜந் ॥- ॥
ஈர்ஷுர்க்⁴ரு’ணீ நஸந்துஷ்ட: க்ரோத⁴நோ நித்யஶங்கித: ।
பரபா⁴க்³யோபஜீவீ ச ஷடே³தே நித்யது:³கி²தா: ॥- ॥
ஸப்த தோ³ஷா:ஸதா³ ராஜ்ஞா ஹாதவ்யா வ்யஸநோத³யா: ।
ப்ராயஶோ யைர்விநஶ்யந்தி க்ரு’தமூலாஶ்ச பார்தி²வா: ॥ 73॥
ஸ்த்ரியோऽக்ஷா ம்ரு’க³யா பாநம் வாக்பாருஷ்யம் ச பஞ்சமம் ।
மஹச்ச த³ண்ட³பாருஷ்யமர்த²தூ³ஷணமேவ ச ॥ 74॥
அஷ்டௌ பூர்வநிமித்தாநி நரஸ்ய விநஶிஷ்யத: ।
ப்³ராஹ்மணாந்ப்ரத²மம் த்³வேஷ்டி ப்³ராஹ்மணைஶ்ச விருத்⁴யதே ॥ 75॥
ப்³ராஹ்மண ஸ்வாநி சாத³த்தே ப்³ராஹ்மணாம்ஶ்ச ஜிகா⁴ம்ஸதி ।
ரமதே நிந்த³யா சைஷாம் ப்ரஶம்ஸாம் நாபி⁴நந்த³தி ॥ 76॥
நைதாந்ஸ்மரதி க்ரு’த்யேஷு யாசிதஶ்சாப்⁴யஸூயதி ।
ஏதாந்தோ³ஷாந்நர: ப்ராஜ்ஞோ பு³த்³த்⁴யா பு³த்³த்⁴வா விவர்ஜயேத் ॥ 77॥
அஷ்டாவிமாநி ஹர்ஷஸ்ய நவ நீதாநி பா⁴ரத ।
வர்தமாநாநி த்³ரு’ஶ்யந்தே தாந்யேவ ஸுஸுகா²ந்யபி ॥ 78॥
ஸமாக³மஶ்ச ஸகி²பி⁴ர்மஹாம்ஶ்சைவ த⁴நாக³ம: ।
புத்ரேண ச பரிஷ்வங்க:³ஸந்நிபாதஶ்ச மைது²நே ॥ 79॥
ஸமயே ச ப்ரியாலாப:ஸ்வயூதே²ஷு ச ஸந்நதி: ।
அபி⁴ப்ரேதஸ்ய லாப⁴ஶ்ச பூஜா ச ஜநஸம்ஸதி³ ॥ 80॥
அஷ்டௌ கு³ணா: புருஷம் தீ³பயந்தி

ப்ரஜ்ஞா ச கௌல்யம் ச த³ம: ஶ்ருதம் ச ।
பராக்ரமஶ்சாப³ஹுபா⁴ஷிதா ச
தா³நம் யதா²ஶக்தி க்ரு’தஜ்ஞதா ச ॥- ॥
நவத்³வாரமித³ம் வேஶ்ம த்ரிஸ்தூ²ணம் பஞ்ச ஸாக்ஷிகம் ।
க்ஷேத்ரஜ்ஞாதி⁴ஷ்டி²தம் வித்³வாந்யோ வேத³ஸ பர: கவி: ॥ 81॥
த³ஶ த⁴ர்மம் ந ஜாநந்தி த்⁴ரு’தராஷ்ட்ர நிபோ³த⁴ தாந் ।
மத்த: ப்ரமத்த உந்மத்த: ஶ்ராந்த: க்ருத்³தோ⁴ பு³பு⁴க்ஷித: ॥ 82॥
த்வரமாணஶ்ச பீ⁴ருஶ்ச லுப்³த: ⁴ காமீ ச தே த³ஶ ।
தஸ்மாதே³தேஷு பா⁴வேஷு ந ப்ரஸஜ்ஜேத பண்டி³த: ॥ 83॥
அத்ரைவோதா³ஹரந்தீமமிதிஹாஸம் புராதநம் ।
புத்ரார்த²மஸுரேந்த்³ரேண கீ³தம் சைவ ஸுத⁴ந்வநா ॥ 84॥
ய: காமமந்யூ ப்ரஜஹாதி ராஜா
பாத்ரே ப்ரதிஷ்டா²பயதே த⁴நம் ச ।
விஶேஷவிச்ச்²ருதவாந்க்ஷிப்ரகாரீ
தம் ஸர்வலோக:குருதே ப்ரமாணம் ॥ 85॥
ஜாநாதி விஶ்வாஸயிதும் மநுஷ்யாந்
விஜ்ஞாத தோ³ஷேஷு த³தா⁴தி த³ண்ட³ம் ।
ஜாநாதி மாத்ராம் ச ததா²க்ஷமாம் ச
தம் தாத்³ரு’ஶம் ஶ்ரீர்ஜுஷதே ஸமக்³ரா ॥ 86॥
ஸுது³ர்ப³லம் நாவஜாநாதி கஞ்சித்³-
யுக்தோ ரிபும் ஸேவதே பு³த்³தி⁴பூர்வம் ।
ந விக்³ரஹம் ரோசயதே ப³லஸ்தை:²
காலே ச யோ விக்ரமதே ஸ தீ⁴ர: ॥ 87॥
ப்ராப்யாபத³ம் ந வ்யத²தே கதா³ சித்³
உத்³யோக³மந்விச்ச²தி சாப்ரமத்த: ।
து:³க²ம் ச காலே ஸஹதே ஜிதாத்மா
து⁴ரந்த⁴ரஸ்தஸ்ய ஜிதா:ஸபத்நா: ॥ 88॥
அநர்த²கம் விப்ர வாஸம் க்³ரு’ஹேப்⁴ய:
பாபை:ஸந்தி⁴ம் பரதா³ராபி⁴மர்ஶம் ।

த³ம்ப⁴ம் ஸ்தைந்யம் பைஶுநம் மத்³ய பாநம்
ந ஸேவதே ய:ஸ ஸுகீ²ஸதை³வ ॥ 89॥
ந ஸம்ரம்பே⁴ணாரப⁴தேऽர்த²வர்க³ம்
ஆகாரித: ஶம்ஸதி தத்²யமேவ ।
ந மாத்ரார்தே² ரோசயதே விவாத³ம்
நாபூஜித:குப்யதி சாப்யமூட: ⁴ ॥ 90॥
ந யோऽப்⁴யஸூயத்யநுகம்பதே ச
ந து³ர்ப³ல: ப்ராதிபா⁴வ்யம் கரோதி ।
நாத்யாஹ கிம் சித்க்ஷமதே விவாத³ம்
ஸர்வத்ர தாத்³ரு’க்³லப⁴தே ப்ரஶம்ஸாம் ॥ 91॥
யோ நோத்³த⁴தம் குருதே ஜாது வேஷம்
ந பௌருஷேணாபி விகத்த²தேऽந்யாந் ।
ந மூர்ச்சி²த: கடுகாந்யாஹ கிம் சித்
ப்ரியம் ஸதா³ தம் குருதே ஜநோऽபி ॥ 92॥
ந வைரமுத்³தீ³பயதி ப்ரஶாந்தம்
ந த³ர்மமாரோஹதி நாஸ்தமேதி ।
ந து³ர்க³தோऽஸ்மீதி கரோதி மந்யும்
தமார்ய ஶீலம் பரமாஹுரக்³ர்யம் ॥ 93॥
ந ஸ்வே ஸுகே²வை குருதே ப்ரஹர்ஷம்
நாந்யஸ்ய து:³கே² ப⁴வதி ப்ரதீத: ।
த³த்த்வா ந பஶ்சாத்குருதேऽநுதாபம்
ந கத்த²தே ஸத்புருஷார்ய ஶீல: ॥ 94॥
தே³ஶாசாராந்ஸமயாஞ்ஜாதித⁴ர்மாந்
பு³பூ⁴ஷதே யஸ்து பராவரஜ்ஞ: ।
ஸ தத்ர தத்ராதி⁴க³த:ஸதை³வ
மஹாஜநஸ்யாதி⁴பத்யம் கரோதி ॥ 95॥
த³ம்ப⁴ம் மோஹம் மத்ஸரம் பாபக்ரு’த்யம்
ராஜத்³விஷ்டம் பைஶுநம் பூக³வைரம் ।
மத்தோந்மத்தைர்து³ர்ஜநைஶ்சாபி வாத³ம்
ய: ப்ரஜ்ஞாவாந்வர்ஜயேத்ஸ ப்ரதா⁴ந: ॥ 96॥

த³மம் ஶௌசம் தை³வதம் மங்க³ளாநி
ப்ராயஶ்சித்தம் விவிதா⁴ँல்லோகவாதா³ந் ।
ஏதாநி ய:குருதே நைத்யகாநி
தஸ்யோத்தா²நம் தே³வதா ராத⁴யந்தி ॥ 97॥
ஸமைர்விவாஹம் குருதே ந ஹீநை:
ஸமை:ஸக்²யம் வ்யவஹாரம் கதா²ஶ்ச ।
கு³ணைர்விஶிஷ்டாம்ஶ்ச புரோ த³தா⁴தி
விபஶ்சிதஸ்தஸ்ய நயா:ஸுநீதா: ॥ 98॥
மிதம் பு⁴ங்க்தே ஸம்விப⁴ஜ்யாஶ்ரிதேப்⁴யோ
மிதம் ஸ்வபித்யமிதம் கர்மக்ரு’த்வா ।
த³தா³த்யமித்ரேஷ்வபி யாசித:ஸம்-
ஸ்தமாத்மவந்தம் ப்ரஜஹாத்யநர்தா:² ॥ 99॥
சிகீர்ஷிதம் விப்ரக்ரு’தம் ச யஸ்ய
நாந்யே ஜநா: கர்ம ஜாநந்தி கிம் சித் ।
மந்த்ரே கு³ப்தே ஸம்யக³நுஷ்டி²தே ச
ஸ்வல்போ நாஸ்ய வ்யத²தே கஶ்சித³ர்த:² ॥ 100॥
ய:ஸர்வபூ⁴தப்ரஶமே நிவிஷ்ட:

ஸத்யோ ம்ரு’து³ர்தா³நக்ரு’ச்சு²த்³த⁴ பா⁴வ: ।
அதீவ ஸம்ஜ்ஞாயதே ஜ்ஞாதிமத்⁴யே
மஹாமணிர்ஜாத்ய இவ ப்ரஸந்ந: ॥ 101॥
ய ஆத்மநாபத்ரபதே ப்⁴ரு’ஶம் நர:
ஸ ஸர்வலோகஸ்ய கு³ருர்ப⁴வத்யுத ।
அநந்த தேஜா:ஸுமநா:ஸமாஹித:
ஸ்வதேஜஸா ஸூர்ய இவாவபா⁴ஸதே ॥ 102॥
வநே ஜாதா: ஶாபத³க்³த⁴ஸ்ய ராஜ்ஞ:

பாண்டோ:³ புத்ரா: பஞ்ச பஞ்சேந்த்³ர கல்பா: ।
த்வயைவ பா³லா வர்தி⁴தா: ஶிக்ஷிதாஶ்ச
தவாதே³ஶம் பாலயந்த்யாம்பி³கேய ॥ 103॥
ப்ரதா³யைஷாமுசிதம் தாத ராஜ்யம்

ஸுகீ² புத்ரை:ஸஹிதோ மோத³மாந: ।
ந தே³வாநாம் நாபி ச மாநுஷாணாம்
ப⁴விஷ்யஸி த்வம் தர்கணீயோ நரேந்த்³ர ॥ 104॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரநீதிவாக்யே த்ரயஸ்த்ரம்ஶோऽத்⁴யாய: ॥ 33॥

அத்⁴யாய: 34

த்⁴ரு’தராஷ்ட்ர உவாச ।
ஜாக்³ரதோ த³ஹ்யமாநஸ்ய யத்கார்யமநுபஶ்யஸி ।
தத்³ப்³ரூஹி த்வம் ஹி நஸ்தாத த⁴ர்மார்த²குஶல: ஶுசி: ॥ 1॥
த்வம் மாம் யதா²வத்³விது³ர ப்ரஶாதி⁴
ப்ரஜ்ஞா பூர்வம் ஸர்வமஜாதஶத்ரோ: ।
யந்மந்யஸே பத்²யமதீ³நஸத்த்வ
ஶ்ரேய: கரம் ப்³ரூஹி தத்³வை குரூணாம் ॥ 2॥
பாபாஶங்கீ³ பாபமேவ நௌபஶ்யந்
ப்ரு’ச்சா²மி த்வாம் வ்யாகுலேநாத்மநாஹம் ।
கவே தந்மே ப்³ரூஹி ஸர்வம் யதா²வந்
மநீஷிதம் ஸர்வமஜாதஶத்ரோ: ॥ 3॥
விது³ர உவாச ।

ஶுப⁴ம் வா யதி³ வா பாபம் த்³வேஷ்யம் வா யதி³ வா ப்ரியம் ।
அப்ரு’ஷ்டஸ்தஸ்ய தத்³ப்³ரூயாத்³யஸ்ய நேச்சே²த்பராப⁴வம் ॥ 4॥
தஸ்மாத்³வக்ஷ்யாமி தே ராஜந்ப⁴வமிச்ச²ந்குரூந்ப்ரதி ।
வச: ஶ்ரேய: கரம் த⁴ர்ம்யம் ப்³ருவதஸ்தந்நிபோ³த⁴ மே ॥ 5॥
மித்²யோபேதாநி கர்மாணி ஸித்⁴யேயுர்யாநி பா⁴ரத ।
அநுபாய ப்ரயுக்தாநி மா ஸ்ம தேஷு மந: க்ரு’தா:² ॥ 6॥
ததை²வ யோக³விஹிதம் ந ஸித்⁴யேத்கர்ம யந்ந்ரு’ப ।
உபாயயுக்தம் மேதா⁴வீ ந தத்ர க்³லபயேந்மந: ॥ 7॥
அநுப³ந்தா⁴நவேக்ஷேத ஸாநுப³ந்தே⁴ஷு கர்மஸு ।
ஸம்ப்ரதா⁴ர்ய ச குர்வீத ந வேகே³ந ஸமாசரேத் ॥ 8॥

அநுப³ந்த⁴ம் ச ஸம்ப்ரேக்ஷ்ய விபாகாம்ஶ்சைவ கர்மணாம் ।
உத்தா²நமாத்மநஶ்சைவ தீ⁴ர:குர்வீத வா ந வா ॥ 9॥
ய: ப்ரமாணம் ந ஜாநாதி ஸ்தா²நே வ்ரு’த்³தௌ⁴ ததா²க்ஷயே ।
கோஶே ஜநபதே³ த³ண்டே³ ந ஸ ராஜ்யாவதிஷ்ட²தே ॥ 10॥
யஸ்த்வேதாநி ப்ரமாணாநி யதோ²க்தாந்யநுபஶ்யதி ।
யுக்தோ த⁴ர்மார்த²யோர்ஜ்ஞாநே ஸ ராஜ்யமதி⁴க³ச்ச²தி ॥ 11॥
ந ராஜ்யம் ப்ராப்தமித்யேவ வர்திதவ்யமஸாம்ப்ரதம் ।
ஶ்ரியம் ஹ்யவிநயோ ஹந்தி ஜரா ரூபமிவோத்தமம் ॥ 12॥
ப⁴க்ஷ்யோத்தம ப்ரதிச்ச²ந்நம் மத்ஸ்யோ ப³டி³ஶமாயஸம் ।
ரூபாபி⁴பாதீ க்³ரஸதே நாநுப³ந்த⁴மவேக்ஷதே ॥ 13॥
யச்ச²க்யம் க்³ரஸிதும் க்³ரஸ்யம் க்³ரஸ்தம் பரிணமேச்ச யத் ।
ஹிதம் ச பரிணாமே யத்தத³த்³யம் பூ⁴திமிச்ச²தா ॥ 14॥
வநஸ்பதேரபக்வாநி ப²லாநி ப்ரசிநோதி ய: ।
ஸ நாப்நோதி ரஸம் தேப்⁴யோ பீ³ஜம் சாஸ்ய விநஶ்யதி ॥ 15॥
யஸ்து பக்வமுபாத³த்தே காலே பரிணதம் ப²லம் ।
ப²லாத்³ரஸம் ஸ லப⁴தே பீ³ஜாச்சைவ ப²லம் புந: ॥ 16॥
யதா² மது⁴ ஸமாத³த்தே ரக்ஷந்புஷ்பாணி ஷட்பத:³ ।
தத்³வத³ர்தா²ந்மநுஷ்யேப்⁴ய ஆத³த்³யாத³விஹிம்ஸயா ॥ 17॥
புஷ்பம் புஷ்பம் விசிந்வீத மூலச்சே²த³ம் ந காரயேத் ।
மாலாகார இவாராமே ந யதா²ங்கா³ரகாரக: ॥ 18॥
கிம் நு மே ஸ்யாதி³த³ம் க்ரு’த்வா கிம் நு மே ஸ்யாத³குர்வத: ।
இதி கர்மாணி ஸஞ்சிந்த்ய குர்யாத்³வா புருஷோ ந வா ॥ 19॥
அநாரப்⁴யா ப⁴வந்த்யர்தா:² கே சிந்நித்யம் ததா²க³தா: ।
க்ரு’த: புருஷகாரோऽபி ப⁴வேத்³யேஷு நிரர்த²க: ॥ 20॥
காம்ஶ்சித³ர்தா²ந்நர: ப்ராஜ்ஞோ லபு⁴ மூலாந்மஹாப²லாந் ।
க்ஷிப்ரமாரப⁴தே கர்தும் ந விக்⁴நயதி தாத்³ரு’ஶாந் ॥ 21॥
ரு’ஜு பஶ்யதி ய:ஸர்வம் சக்ஷுஷாநுபிப³ந்நிவ ।

ஆஸீநமபி தூஷ்ணீகமநுரஜ்யந்தி தம் ப்ரஜா: ॥ 22॥
சக்ஷுஷா மநஸா வாசா கர்மணா ச சதுர்வித⁴ம் ।
ப்ரஸாத³யதி லோகம் யஸ்தம் லோகோऽநுப்ரஸீத³தி ॥ 23॥
யஸ்மாத்த்ரஸ்யந்தி பூ⁴தாநி ம்ரு’க³வ்யாதா⁴ந்ம்ரு’கா³இவ ।
ஸாக³ராந்தாமபி மஹீம் லப்³த்⁴வா ஸ பரிஹீயதே ॥ 24॥
பித்ரு’பைதாமஹம் ராஜ்யம் ப்ராப்தவாந்ஸ்வேந தேஜஸா ।
வாயுரப்⁴ரமிவாஸாத்³ய ப்⁴ரம்ஶயத்யநயே ஸ்தி²த: ॥ 25॥
த⁴ர்மமாசரதோ ராஜ்ஞ:ஸத்³பி⁴ஶ்சரிதமாதி³த: ।
வஸுதா⁴ வஸுஸம்பூர்ணா வர்த⁴தே பூ⁴திவர்த⁴நீ ॥ 26॥
அத²ஸந்த்யஜதோ த⁴ர்மமத⁴ர்மம் சாநுதிஷ்ட²த: ।
ப்ரதிஸம்வேஷ்டதே பூ⁴மிரக்³நௌ சர்மாஹிதம் யதா² ॥ 27॥
ய ஏவ யத்ந: க்ரியதே ப்ரர ராஷ்ட்ராவமர்த³நே ।
ஸ ஏவ யத்ந: கர்தவ்ய:ஸ்வராஷ்ட்ர பரிபாலநே ॥ 28॥
த⁴ர்மேண ராஜ்யம் விந்தே³த த⁴ர்மேண பரிபாலயேத் ।
த⁴ர்மமூலாம் ஶ்ரியம் ப்ராப்ய ந ஜஹாதி ந ஹீயதே ॥ 29॥
அப்யுந்மத்தாத்ப்ரலபதோ பா³லாச்ச பரிஸர்பத: ।
ஸர்வத:ஸாரமாத³த்³யாத³ஶ்மப்⁴ய இவ காஞ்சநம் ॥ 30॥
ஸுவ்யாஹ்ரு’தாநி ஸுதி⁴யாம் ஸுக்ரு’தாநி ததஸ்தத: ।
ஸஞ்சிந்வந்தீ⁴ர ஆஸீத ஶிலா ஹாரீ ஶிலம் யதா² ॥ 31॥
க³ந்தே⁴ந கா³வ: பஶ்யந்தி வேதை:³ பஶ்யந்தி ப்³ராஹ்மணா: ।
சாரை: பஶ்யந்தி ராஜாநஶ்சக்ஷுர்ப்⁴யாமிதரே ஜநா: ॥ 32॥
பூ⁴யாம்ஸம் லப⁴தே க்லேஶம் யா கௌ³ர்ப⁴வதி து³ர்து³ஹா ।
அத² யா ஸுது³ஹா ராஜந்நைவ தாம் விநயந்த்யபி ॥ 33॥
யத³தப்தம் ப்ரணமதி ந தத்ஸந்தாபயந்த்யபி ।
யச்ச ஸ்வயம் நதம் தா³ரு ந தத்ஸந்நாமயந்த்யபி ॥ 34॥
ஏதயோபமயா தீ⁴ர:ஸந்நமேத ப³லீயஸே ।
இந்த்³ராய ஸ ப்ரணமதே நமதே யோ ப³லீயஸே ॥ 35॥

பர்ஜந்யநாதா:² பஶவோ ராஜாநோ மித்ர பா³ந்த⁴வா: ।
பதயோ பா³ந்த⁴வா:ஸ்த்ரீணாம் ப்³ராஹ்மணா வேத³ பா³ந்த⁴வா: ॥ 36॥
ஸத்யேந ரக்ஷ்யதே த⁴ர்மோ வித்³யா யோகே³ந ரக்ஷ்யதே ।
ம்ரு’ஜயா ரக்ஷ்யதே ரூபம் குலம் வ்ரு’த்தேந ரக்ஷ்யதே ॥ 37॥
மாநேந ரக்ஷ்யதே தா⁴ந்யமஶ்வாந்ரக்ஷ்யத்யநுக்ரம: ।
அபீ⁴க்ஷ்ணத³ர்ஶநாத்³கா³வ:ஸ்த்ரியோ ரக்ஷ்யா:குசேலத: ॥ 38॥
ந குலம் வ்ரு’த்தி ஹீநஸ்ய ப்ரமாணமிதி மே மதி: ।
அந்த்யேஷ்வபி ஹி ஜாதாநாம் வ்ரு’த்தமேவ விஶிஷ்யதே ॥ 39॥
ய ஈர்ஷ்யு: பரவித்தேஷு ரூபே வீர்யே குலாந்வயே ।
ஸுகே² ஸௌபா⁴க்³யஸத்காரே தஸ்ய வ்யாதி⁴ரநந்தக: ॥ 40॥
அகார்ய கரணாத்³பீ⁴த: கார்யாணாம் ச விவர்ஜநாத் ।
அகாலே மந்த்ரபே⁴தா³ச்ச யேந மாத்³யேந்ந தத்பிபே³த் ॥ 41॥
வித்³யாமதோ³ த⁴நமத³ஸ்த்ரு’தீயோऽபி⁴ஜநோ மத:³ ।
ஏதே மதா³வலிப்தாநாமேத ஏவ ஸதாம் த³மா: ॥ 42॥
அஸந்தோऽப்⁴யர்தி²தா:ஸத்³பி: ⁴ கிம் சித்கார்யம் கதா³ சந ।
மந்யந்தே ஸந்தமாத்மாநமஸந்தமபி விஶ்ருதம் ॥ 43॥
க³திராத்மவதாம் ஸந்த:ஸந்த ஏவ ஸதாம் க³தி: ।
அஸதாம் ச க³தி:ஸந்தோ ந த்வஸந்த:ஸதாம் க³தி: ॥ 44॥
ஜிதா ஸபா⁴ வஸ்த்ரவதா ஸமாஶா கோ³மதா ஜிதா ।
அத்⁴வா ஜிதோ யாநவதா ஸர்வம் ஶீலவதா ஜிதம் ॥ 45॥
ஶீலம் ப்ரதா⁴நம் புருஷே தத்³யஸ்யேஹ ப்ரணஶ்யதி ।
ந தஸ்ய ஜீவிதேநார்தோ² ந த⁴நேந ந ப³ந்து⁴பி: ⁴ ॥ 46॥
ஆட்⁴யாநாம் மாம்ஸபரமம் மத்⁴யாநாம் கோ³ரஸோத்தரம் ।
லவணோத்தரம் த³ரித்³ராணாம் போ⁴ஜநம் ப⁴ரதர்ஷப⁴ ॥ 47॥
ஸம்பந்நதரமேவாந்நம் த³ரித்³ரா பு⁴ஞ்ஜதே ஸதா³ ।
க்ஷுத்ஸ்வாது³தாம் ஜநயதி ஸா சாட்⁴யேஷு ஸுது³ர்லபா⁴ ॥ 48॥
ப்ராயேண ஶ்ரீமதாம் லோகே போ⁴க்தும் ஶக்திர்ந வித்³யதே ।
த³ரித்³ராணாம் து ராஜேந்த்³ர அபி காஷ்ட²ம் ஹி ஜீர்யதே ॥ 49॥

அவ்ரு’த்திர்ப⁴யமந்த்யாநாம் மத்⁴யாநாம் மரணாத்³ப⁴யம் ।
உத்தமாநாம் து மர்த்யாநாமவமாநாத்பரம் ப⁴யம் ॥ 50॥
ஐஶ்வர்யமத³பாபிஷ்டா² மதா:³ பாநமதா³த³ய: ।
ஐஶ்வர்யமத³மத்தோ ஹி நாபதித்வா விபு³த்⁴யதே ॥ 51॥
இந்த்³ரியௌரிந்த்³ரியார்தே²ஷு வர்தமாநைரநிக்³ரஹை: ।
தைரயம் தாப்யதே லோகோ நக்ஷத்ராணி க்³ரஹைரிவ ॥ 52॥
யோ ஜித: பஞ்சவர்கே³ண ஸஹஜேநாத்ம கர்ஶிநா ।
ஆபத³ஸ்தஸ்ய வர்த⁴ந்தே ஶுக்லபக்ஷ இவோடு³ராட்³ ॥ 53॥
அவிஜித்ய ய ஆத்மாநமமாத்யாந்விஜிகீ³ஷதே ।
அமித்ராந்வாஜிதாமாத்ய: ஸோऽவஶ: பரிஹீயதே ॥ 54॥
ஆத்மாநமேவ ப்ரத²மம் தே³ஶரூபேண யோ ஜயேத் ।
ததோऽமாத்யாநமித்ராம்ஶ்ச ந மோக⁴ம் விஜிகீ³ஷதே ॥ 55॥
வஶ்யேந்த்³ரியம் ஜிதாமாத்யம் த்⁴ரு’தத³ண்ட³ம் விகாரிஷு ।
பரீக்ஷ்ய காரிணம் தீ⁴ரமத்யந்தம் ஶ்ரீர்நிஷேவதே ॥ 56॥
ரத:² ஶரீரம் புருஷஸ்ய ராஜந்
நாத்மா நியந்தேந்த்³ரியாண்யஸ்ய சாஶ்வா: ।
தைரப்ரமத்த:குஶல:ஸத³ஶ்வைர்
தா³ந்தை:ஸுக²ம் யாதி ரதீ²வ தீ⁴ர: ॥ 57॥
ஏதாந்யநிக்³ரு’ஹீதாநி வ்யாபாத³யிதுமப்யலம் ।
அவிதே⁴யா இவாதா³ந்தா ஹயா: பதி²குஸாரதி²ம் ॥ 58॥
அநர்த²மர்த²த: பஶ்யந்நர்தம் சைவாப்யநர்த²த: ।
இந்த்³ரியை: ப்ரஸ்ரு’தோ பா³ல:ஸுது:³க²ம் மந்யதே ஸுக²ம் ॥ 59॥
த⁴ர்மார்தௌ² ய: பரித்யஜ்ய ஸ்யாதி³ந்த்³ரியவஶாநுக:³ ।
ஶ்ரீப்ராணத⁴நதா³ரேப்⁴ய க்ஷிப்ரம் ஸ பரிஹீயதே ॥ 60॥
அர்தா²நாமீஶ்வரோ ய:ஸ்யாதி³ந்த்³ரியாணாமநீஶ்வர: ।
இந்த்³ரியாணாமநைஶ்வர்யாதை³ஶ்வர்யாத்³ப்⁴ரஶ்யதே ஹி ஸ: ॥ 61॥
ஆத்மநாத்மாநமந்விச்சே²ந்மநோ பு³த்³தீ⁴ந்த்³ரியைர்யதை: ।

ஆத்மைவ ஹ்யாத்மநோ ப³ந்து⁴ராத்மைவ ரிபுராத்மந: ॥ 62॥
க்ஷுத்³ராக்ஷேணேவ ஜாலேந ஜ²ஷாவபிஹிதாவுபௌ⁴ ।
காமஶ்ச ராஜந்க்ரோத⁴ஶ்ச தௌ ப்ராஜ்ஞாநம் விலும்பத: ॥ 63॥
ஸமவேக்ஷ்யேஹ த⁴ர்மார்தௌ²ஸம்பா⁴ராந்யோऽதி⁴க³ச்ச²தி ।
ஸ வை ஸம்ப்⁴ரு’த ஸம்பா⁴ர:ஸததம் ஸுக²மேத⁴தே ॥ 64॥
ய: பஞ்சாப்⁴யந்தராஞ்ஶத்ரூநவிஜித்ய மதிக்ஷயாந் ।
ஜிகீ³ஷதி ரிபூநந்யாந்ரிபவோऽபி⁴ப⁴வந்தி தம் ॥ 65॥
த்³ரு’ஶ்யந்தே ஹி து³ராத்மாநோ வத்⁴யமாநா:ஸ்வகர்ம பி:⁴ ।
இந்த்³ரியாணாமநீஶத்வாத்³ராஜாநோ ராஜ்யவிப்⁴ரமை: ॥ 66॥
அஸந்த்யாகா³த்பாபக்ரு’தாமபாபாம்ஸ்
துல்யோ த³ண்ட:³ஸ்ப்ரு’ஶதே மிஶ்ரபா⁴வாத் ।
ஶுஷ்கேணார்த்³ரம் த³ஹ்யதே மிஶ்ரபா⁴வாத்
தஸ்மாத்பாபை:ஸஹ ஸந்தி⁴ம் ந குர்யாத் ॥ 67॥
நிஜாநுத்பதத: ஶத்ரூந்பஞ்ச பஞ்ச ப்ரயோஜநாந் ।
யோ மோஹாந்ந நிக்⁴ரு’ஹ்ணாதி தமாபத்³க்³ரஸதே நரம் ॥ 68॥
அநஸூயார்ஜவம் ஶௌசம் ஸந்தோஷ: ப்ரியவாதி³தா ।
த³ம:ஸத்யமநாயாஸோ ந ப⁴வந்தி து³ராத்மநாம் ॥ 69॥
ஆத்மஜ்ஞாநமநாயாஸஸ்திதிக்ஷா த⁴ர்மநித்யதா ।
வாக்சைவ கு³ப்தா தா³நம் ச நைதாந்யந்த்யேஷு பா⁴ரத ॥ 70॥
ஆக்ரோஶ பரிவாதா³ப்⁴யாம் விஹிம்ஸந்த்யபு³தா⁴ பு³தா⁴ந் ।
வக்தா பாபமுபாத³த்தே க்ஷமமாணோ விமுச்யதே ॥ 71॥
ஹிம்ஸா ப³லமஸாதூ⁴நாம் ராஜ்ஞாம் த³ண்ட³விதி⁴ர்ப³லம் ।
ஶுஶ்ரூஷா து ப³லம் ஸ்த்ரீணாம் க்ஷமாகு³ணவதாம் ப³லம் ॥ 72॥
வாக்ஸம்யமோ ஹி ந்ரு’பதே ஸுது³ஷ்கரதமோ மத: ।
அர்த²வச்ச விசித்ரம் ச ந ஶக்யம் ப³ஹுபா⁴ஷிதும் ॥ 73॥
அப்⁴யாவஹதி கல்யாணம் விவிதா⁴ வாக்ஸுபா⁴ஷிதா ।
ஸைவ து³ர்பா⁴ஷிதா ராஜந்நநர்தா²யோபபத்³யதே ॥ 74॥
ஸம்ரோஹதி ஶரைர்வித்³த⁴ம் வநம் பரஶுநா ஹதம் ।

வாசா து³ருக்தம் பீ³ப⁴த்ஸம் ந ஸம்ரோஹதி வாக்க்ஷதம் ॥ 75॥
கர்ணிநாலீகநாராசா நிர்ஹரந்தி ஶரீரத: ।
வாக்ஷல்யஸ்து ந நிர்ஹர்தும் ஶக்யோ ஹ்ரு’தி³ ஶயோ ஹி ஸ: ॥ 76॥
வாக்ஸாயகா வத³நாந்நிஷ்பதந்தி
யைராஹத: ஶோசதி ரத்ர்யஹாநி ।
பரஸ்ய நாமர்மஸு தே பதந்தி
தாந்பண்டி³தோ நாவஸ்ரு’ஜேத்பரேஷு ॥ 77॥
யஸ்மை தே³வா: ப்ரயச்ச²ந்தி புருஷாய பராப⁴வம் ।
பு³த்³தி⁴ம் தஸ்யாபகர்ஷந்தி ஸோऽபாசீநாநி பஶ்யதி ॥ 78॥
பு³த்³தௌ⁴ கலுஷ பூ⁴தாயாம் விநாஶே ப்ரத்யுபஸ்தி²தே ।
அநயோ நயஸங்காஶோ ஹ்ரு’த³யாந்நாபஸர்பதி ॥ 79॥
ஸேயம் பு³த்³தி: ⁴ பரீதா தே புத்ராணாம் தவ பா⁴ரத ।
பாண்ட³வாநாம் விரோதே⁴ந ந சைநாம் அவபு³த்⁴யஸே ॥ 80॥
ராஜா லக்ஷணஸம்பந்நஸ்த்ரைலோக்யஸ்யாபி யோ ப⁴வேத் ।
ஶிஷ்யஸ்தே ஶாஸிதா ஸோऽஸ்து த்⁴ரு’தராஷ்ட்ர யுதி⁴ஷ்டி²ர: ॥ 81॥
அதீவ ஸர்வாந்புத்ராம்ஸ்தே பா⁴க³தே⁴ய புரஸ்க்ரு’த: ।
தேஜஸா ப்ரஜ்ஞயா சைவ யுக்தோ த⁴ர்மார்த²தத்த்வவித் ॥ 82॥
ஆந்ரு’ஶம்ஸ்யாத³நுக்ரோஶாத்³யோऽஸௌ த⁴ர்மப்⁴ரு’தாம் வர: ।
கௌ³ரவாத்தவ ராஜேந்த்³ர ப³ஹூந்க்லேஶாம்ஸ்திதிக்ஷதி ॥ 83॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரநீதிவாக்யே சதுஸ்த்ரிம்ஶோऽத்⁴யாய: ॥ 34॥

அத்⁴யாய: 35

த்⁴ரு’தராஷ்ட்ர உவாச ।
ப்³ரூஹி பூ⁴யோ மஹாபு³த்³தே⁴ த⁴ர்மார்த²ஸஹிதம் வச: ।
ஶ‍்ரு’ண்வதோ நாஸ்தி மே த்ரு’ப்திர்விசித்ராணீஹ பா⁴ஷஸே ॥ 1॥
விது³ர உவாச ।
ஸர்வதீர்தே²ஷு வா ஸ்நாநம் ஸர்வபூ⁴தேஷு சார்ஜவம் ।

உபே⁴ ஏதே ஸமே ஸ்யாதாமார்ஜவம் வா விஶிஷ்யதே ॥ 2॥
ஆர்ஜவம் ப்ரதிபத்³யஸ்வ புத்ரேஷு ஸததம் விபோ⁴ ।
இஹ கீர்திம் பராம் ப்ராப்ய ப்ரேத்ய ஸ்வர்க³மவாப்ஸ்யஸி ॥ 3॥
யாவத்கீர்திர்மநுஷ்யஸ்ய புண்யா லோகேஷு கீ³யதே ।
தாவத்ஸ புருஷவ்யாக்⁴ர ஸ்வர்க³லோகே மஹீயதே ॥ 4॥
அத்ராப்யுதா³ஹரந்தீமமிதிஹாஸம் புராதநம் ।
விரோசநஸ்ய ஸம்வாத³ம் கேஶிந்யர்தே²ஸுத⁴ந்வநா ॥ 5॥
கேஶிந்யுவாச ।
கிம் ப்³ராஹ்மணா:ஸ்விச்ச்²ரேயாம்ஸோ தி³திஜா:ஸ்வித்³விரோசந ।
அத² கேந ஸ்ம பர்யங்கம் ஸுத⁴ந்வா நாதி⁴ரோஹதி ॥ 6॥
விரோசந உவாச ।
ப்ராஜாபத்யா ஹி வை ஶ்ரேஷ்டா² வயம் கேஶிநி ஸத்தமா: ।
அஸ்மாகம் க²ல்விமே லோகா: கே தே³வா: கே த்³விஜாதய: ॥ 7॥
கேஶிந்யுவாச ।
இஹைவாஸ்ஸ்வ ப்ரதீக்ஷாவ உபஸ்தா²நே விரோசந ।
ஸுத⁴ந்வா ப்ராதராக³ந்தா பஶ்யேயம் வாம் ஸமாக³தௌ ॥ 8॥
விரோசந உவாச ।
ததா² ப⁴த்³ரே கரிஷ்யாமி யதா² த்வம் பீ⁴ரு பா⁴ஷஸே ।
ஸுத⁴ந்வாநம் ச மாம் சைவ ப்ராதர்த்³ரஷ்டாஸி ஸங்க³தௌ ॥ 9॥
விது³ர உவாச ।
அந்வாலபே⁴ ஹிரண்மயம் ப்ராஹ்ராதே³ऽஹம் தவாஸநம் ।
ஏகத்வமுபஸம்பந்நோ ந த்வாஸேயம் த்வயா ஸஹ ॥ 10॥
விரோசந உவாச ।
அந்வாஹரந்து ப²லகம் கூர்சம் வாப்யத² வா ப்³ரு’ஸீம் ।
ஸுத⁴ந்வந்ந த்வமர்ஹோऽஸி மயா ஸஹ ஸமாஸநம் ॥ 11॥
ஸுத⁴ந்வோவாச ।
பிதாபி தே ஸமாஸீநமுபாஸீதைவ மாமத: ⁴ ।
பா³ல:ஸுகை²தி⁴தோ கே³ஹே ந த்வம் கிம் சந பு³த்⁴யஸே ॥ 12॥

விரோசந உவாச ।
ஹிரண்யம் ச க³வாஶ்வம் ச யத்³வித்தமஸுரேஷு ந: ।
ஸுத⁴ந்வந்விபணே தேந ப்ரஶ்நம் ப்ரு’ச்சா²வ யே விது:³ ॥ 13॥
ஸுத⁴ந்வோவாச ।
ஹிரண்யம் ச க³வாஶ்வம் ச தவைவாஸ்து விரோசந ।
ப்ராணயோஸ்து பணம் க்ரு’த்வா ப்ரஶ்நம் ப்ரு’ச்சா²வ யே விது:³ ॥ 14॥
விரோசந உவாச ।
ஆவாம் குத்ர க³மிஷ்யாவ: ப்ராணயோர்விபணே க்ரு’தே ।
ந ஹி தே³வேஷ்வஹம் ஸ்தா²தா ந மநுஷ்யேஷு கர்ஹி சித் ॥ 15॥
ஸுத⁴ந்வோவாச ।
பிதரம் தே க³மிஷ்யாவ: ப்ராணயோர்விபணே க்ரு’தே ।
புத்ரஸ்யாபி ஸ ஹேதோர்ஹி ப்ரஹ்ராதோ³ நாந்ரு’தம் வதே³த் ॥ 16॥
ப்ரஹ்லாத³ உவாச ।
இமௌ தௌ ஸம்ப்ரத்³ரு’ஶ்யேதே யாப்⁴யாம் ந சரிதம் ஸஹ ।
ஆஶீவிஷாவிவ க்ருத்³தா⁴வேகமார்க³மிஹாக³தௌ ॥ 17॥
கிம் வை ஸஹைவ சரதோ ந புரா சரத:ஸஹ ।
விரோசநைதத்ப்ரு’ச்சா²மி கிம் தே ஸக்²யம் ஸுத⁴ந்வநா ॥ 18॥
விரோசந உவாச ।
ந மே ஸுத⁴ந்வநா ஸக்²யம் ப்ராணயோர்விபணாவஹே ।
ப்ரஹ்ராத³ தத்த்வாம்ரு’ப்ச்சா²மி மா ப்ரஶ்நமந்ரு’தம் வதீ:³ ॥ 19॥
ப்ரஹ்லாத³ உவாச ।
உத³கம் மது⁴பர்கம் சாப்யாநயந்து ஸுத⁴ந்வநே ।
ப்³ரஹ்மந்நப்⁴யர்சநீயோऽஸி ஶ்வேதா கௌ:³ பீவரீ க்ரு’தா ॥ 20॥
ஸுத⁴ந்வோவாச ।
உத³கம் மது⁴பர்கம் ச பத² ஏவார்பிதம் மம ।
ப்ரஹ்ராத³ த்வம் து நௌ ப்ரஶ்நம் தத்²யம் ப்ரப்³ரூஹி ப்ரு’ச்ச²தோ: ॥ 21॥
ப்ரஹ்லாத³ உவாச ।
புர்தோ வாந்யோ ப⁴வாந்ப்³ரஹ்மந்ஸாக்ஷ்யே சைவ ப⁴வேத்ஸ்தி²த: ।
தயோர்விவத³தோ: ப்ரஶ்நம் கத²மஸ்மத்³விபோ⁴ வதே³த் ॥ 22॥

அத² யோ நைவ ப்ரப்³ரூயாத்ஸத்யம் வா யதி³ வாந்ரு’தம் ।
ஏதத்ஸுத⁴ந்வந்ப்ரு’ச்சா²மி து³ர்விவக்தா ஸ்ம கிம் வஸேத் ॥ 23॥
ஸுத⁴ந்வோவாச ।
யாம் ராத்ரிமதி⁴விந்நா ஸ்த்ரீ யாம் சைவாக்ஷ பராஜித: ।
யாம் ச பா⁴ராபி⁴தப்தாங்கோ³ து³ர்விவக்தா ஸ்ம தாம் வஸேத் ॥ 24॥
நக³ரே ப்ரதிருத்³த: ⁴ ஸந்ப³ஹிர்த்³வாரே பு³பு⁴க்ஷித: ।
அமித்ராந்பூ⁴யஸ: பஶ்யந்து³ர்விவக்தா ஸ்ம தாம் வஸேத் ॥ 25॥
பஞ்ச பஶ்வந்ரு’தே ஹந்தி த³ஶ ஹந்தி க³வாந்ரு’தே ।
ஶதமஶ்வாந்ரு’தே ஹந்தி ஸஹஸ்ரம் புருஷாந்ரு’தே ॥ 26॥
ஹந்தி ஜாதாநஜாதாம்ஶ்ச ஹிரண்யார்தோ²ऽந்ரு’தம் வத³ந் ।
ஸர்வம் பூ⁴ம்யந்ரு’தே ஹந்தி மா ஸ்ம பூ⁴ம்யந்ரு’தம் வதீ:³ ॥ 27॥
ப்ரஹ்லாத³ உவாச ।
மத்த: ஶ்ரேயாநங்கி³ரா வை ஸுத⁴ந்வா த்வத்³விரோசந ।
மாதாஸ்ய ஶ்ரேயஸீ மாதுஸ்தஸ்மாத்த்வம் தேந வை ஜித: ॥ 28॥
விரோசந ஸுத⁴ந்வாயம் ப்ராணாநாமீஶ்வரஸ்தவ ।
ஸுத⁴ந்வந்புநரிச்சா²மி த்வயா த³த்தம் விரோசநம் ॥ 29॥
ஸுத⁴ந்வோவாச ।
யத்³த⁴ர்மமவ்ரு’ணீதா²ஸ்த்வம் ந காமாத³ந்ரு’தம் வதீ:³ ।
புநர்த³தா³மி தே தஸ்மாத்புத்ரம் ப்ரஹ்ராத³ து³ர்லப⁴ம் ॥ 30॥
ஏஷ ப்ரஹ்ராத³ புத்ரஸ்தே மயா த³த்தோ விரோசந: ।
பாத³ப்ரக்ஷாலநம் குர்யாத்குமார்யா:ஸந்நிதௌ⁴ மம ॥ 31॥
விது³ர உவாச ।
தஸ்மாத்³ராஜேந்த்³ர பூ⁴ம்யர்தே² நாந்ரு’தம் வக்துமர்ஹஸி ।
மா க³ம:ஸ ஸுதாமாத்யோऽத்யயம் புத்ராநநுப்⁴ரமந் ॥ 32॥
ந தே³வா யஷ்டிமாதா³ய ரக்ஷந்தி பஶுபாலவத் ।
யம் து ரக்ஷிதுமிச்ச²ந்தி பு³த்³த்⁴யா ஸம்விப⁴ஜந்தி தம் ॥ 33॥
யதா² யதா²ஹி புருஷ: கல்யாணே குருதே மந: ।
ததா² ததா²ஸ்ய ஸர்வார்தா:²ஸித்⁴யந்தே நாத்ர ஸம்ஶய: ॥ 34॥

22 sanskritdocuments.org



விது³ர நீதி

ந ச²ந்தா³ம்ஸி வ்ரு’ஜிநாத்தாரயந்தி
ஆயாவிநம் மாயயா வர்தமாநம் ।
நீட³ம் ஶகுந்தா இவ ஜாதபக்ஷாஶ்
ச²ந்தா³ம்ஸ்யேநம் ப்ரஜஹத்யந்தகாலே ॥ 35॥
மத்தாபாநம் கலஹம் பூக³வைரம்
பா⁴ர்யாபத்யோரந்தரம் ஜ்ஞாதிபே⁴த³ம் ।
ராஜத்³விஷ்டம் ஸ்த்ரீபுமாம்ஸோர்விவாத³ம்
வர்ஜ்யாந்யாஹுர்யஶ்ச பந்தா:² ப்ரது³ஷ்ட:² ॥ 36॥
ஸாமுத்³ரிகம் வணிஜம் சோரபூர்வம்
ஶலாக தூ⁴ர்தம் ச சிகித்ஸகம் ச ।
அரிம் ச மித்ரம் ச குஶீலவம் ச
நைதாந்ஸாக்²யேஷ்வதி⁴குர்வீத ஸப்த ॥ 37॥
மாநாக்³நிஹோத்ரமுத மாநமௌநம்
மாநேநாதீ⁴தமுத மாநயஜ்ஞ: ।
ஏதாநி சத்வார்யப⁴யங்கராணி
ப⁴யம் ப்ரயச்ச²ந்த்யயதா² க்ரு’தாநி ॥ 38॥
அகா³ர தா³ஹீ க³ரத:³குண்டா³ஶீ ஸோமவிக்ரயீ ।
பர்வ காரஶ்ச ஸூசீ ச மித்ர த்⁴ருக்பாரதா³ரிக: ॥ 39॥
ப்⁴ரூணஹா கு³ரு தல்பீ ச யஶ்ச ஸ்யாத்பாநபோ த்³விஜ: ।
அதிதீக்ஷ்ணஶ்ச காகஶ்ச நாஸ்திகோ வேத³ நிந்த³க: ॥ 40॥
ஸ்ருவ ப்ரக்³ரஹணோ வ்ராத்ய: கீநாஶஶ்சார்த²வாநபி ।
ரக்ஷேத்யுக்தஶ்ச யோ ஹிம்ஸ்யாத்ஸர்வே ப்³ரஹ்மண்ஹணை:ஸமா: ॥ 41॥
த்ரு’ணோக்லயா ஜ்ஞாயதே ஜாதரூபம்
யுகே³ ப⁴த்³ரோ வ்யவஹாரேண ஸாது: ⁴ ।
ஶூரோ ப⁴யேஷ்வர்த²க்ரு’ச்ச்²ரேஷு தீ⁴ர:
க்ரு’ச்ச்²ராஸ்வாபத்ஸு ஸுஹ்ரு’த³ஶ்சாரயஶ் ச ॥ 42॥
ஜரா ரூபம் ஹரதி ஹி தை⁴ர்யமாஶா
ம்ரு’த்யு: ப்ராணாந்த⁴ர்மசர்யாமஸூயா ।
க்ரோத:⁴ ஶ்ரியம் ஶீலமநார்ய ஸேவா

ஹ்ரியம் காம:ஸர்வமேவாபி⁴மாந: ॥ 43॥
ஶ்ரீர்மங்க³ளாத்ப்ரப⁴வதி ப்ராக³ல்ப்⁴யாத்ஸம்ப்ரவர்த⁴தே ।
தா³க்ஷ்யாத்து குருதே மூலம் ஸம்யமாத்ப்ரதிதிஷ்ட²தி ॥ 44॥
அஷ்டௌ கு³ணா: புருஷம் தீ³பயந்தி
ப்ரஜ்ஞா ச கௌல்யம் ச த³ம: ஶ்ருதம் ச ।
பராக்ரமஶ்சாப³ஹு பா⁴ஷிதா ச
தா³நம் யதா²ஶக்தி க்ரு’தஜ்ஞதா ச ॥ 45॥
ஏதாந்கு³ணாம்ஸ்தாத மஹாநுபா⁴வாந்
ஏகோ கு³ண:ஸம்ஶ்ரயதே ப்ரஸஹ்ய ।
ராஜா யதா³ஸத்குருதே மநுஷ்யம்
ஸர்வாந்கு³ணாநேஷ கு³ணோऽதிபா⁴தி ॥ 46॥
அஷ்டௌ ந்ரு’பேமாநி மநுஷ்யலோகே
ஸ்வர்க³ஸ்ய லோகஸ்ய நித³ர்ஶநாநி ।
சத்வார்யேஷாமந்வவேதாநி ஸத்³பி⁴ஶ்
சத்வார்யேஷாமந்வவயந்தி ஸந்த: ॥ 47॥
யஜ்ஞோ தா³நமத்⁴யயநம் தபஶ் ச
சத்வார்யேதாந்யந்வவேதாநி ஸத்³பி: ⁴ ।
த³ம:ஸத்யமார்ஜவமாந்ரு’ஶம்ஸ்யம்
சத்வார்யேதாந்யந்வவயந்தி ஸந்த: ॥ 48॥
ந ஸா ஸபா⁴ யத்ர ந ஸந்தி வ்ரு’த்³தா⁴
ந தே வ்ரு’த்³தா⁴ யே ந வத³ந்தி த⁴ர்மம் ।
நாஸௌ ஹர்மோ யதந ஸத்யமஸ்தி
ந தத்ஸத்யம் யச்ச²லேநாநுவித்³த⁴ம் ॥ 49॥
ஸத்யம் ரூபம் ஶ்ருதம் வித்³யா கௌல்யம் ஶீலம் ப³லம் த⁴நம் ।
ஶௌர்யம் ச சிரபா⁴ஷ்யம் ச த³ஶ:ஸம்ஸர்க³யோநய: ॥ 50॥
பாபம் குர்வந்பாபகீர்தி: பாபமேவாஶ்நுதே ப²லம் ।
புண்யம் குர்வந்புண்யகீர்தி: புண்யமேவாஶ்நுதே ப²லம் ॥ 51॥
பாபம் ப்ரஜ்ஞாம் நாஶயதி க்ரியமாணம் புந: புந: ।
நஷ்டப்ரஜ்ஞ: பாபமேவ நித்யமாரப⁴தே நர: ॥ 52॥

புண்யம் ப்ரஜ்ஞாம் வர்த⁴யதி க்ரியமாணம் புந: புந: ।
வ்ரு’த்³த⁴ப்ரஜ்ஞ: புண்யமேவ நித்யமாரப⁴தே நர: ॥ 53॥
அஸூயகோ த³ந்த³ ஶூகோ நிஷ்டு²ரோ வைரக்ரு’ந்நர: ।
ஸ க்ரு’ச்ச்²ரம் மஹதா³ப்நோதோ நசிராத்பாபமாசரந் ॥ 54॥
அநஸூய: க்ரு’தப்ரஜ்ஞ: ஶோப⁴நாந்யாசரந்ஸதா³ ।
அக்ரு’ச்ச்²ராத்ஸுக²மாப்நோதி ஸர்வத்ர ச விராஜதே ॥ 55॥
ப்ரஜ்ஞாமேவாக³மயதி ய: ப்ராஜ்ஞேப்⁴ய:ஸ பண்டி³த: ।
ப்ராஜ்ஞோ ஹ்யவாப்ய த⁴ர்மார்தௌ² ஶக்நோதி ஸுக²மேதி⁴தும் ॥ 56॥
தி³வஸேநைவ தத்குர்யாத்³யேந ராதௌ ஸுக²ம் வஸேத் ।
அஷ்ட மாஸேந தத்குர்யாத்³யேந வர்ஷா:ஸுக²ம் வஸேத் ॥ 57॥
பூர்வே வயஸி தத்குர்யாத்³யேந வ்ரு’த்³த⁴ஸுக²ம் வஸேத் ।
யாவஜ்ஜீவேந தத்குர்யாத்³யேந ப்ரேத்ய ஸுக²ம் வஸேத் ॥ 58॥
ஜீர்ணமந்நம் ப்ரஶம்ஸந்தி பா⁴ர்யம் ச க³தயௌவநாம் ।
ஶூரம் விக³தஸங்க்³ராமம் க³தபாரம் தபஸ்விநம் ॥ 59॥
த⁴நேநாத⁴ர்மலப்³தே⁴ந யச்சி²த்³ரமபிதீ⁴யதே ।
அஸம்வ்ரு’தம் தத்³ப⁴வதி ததோऽந்யத³வதீ³ர்யதே ॥ 60॥
கு³ருராத்மவதாம் ஶாஸ்தா ஶாஸா ராஜா து³ராத்மநாம் ।
அத² ப்ரச்ச²ந்நபாபாநாம் ஶாஸ்தா வைவஸ்வதோ யம: ॥ 61॥
ரு’ஷீணாம் ச நதீ³நாம் ச குலாநாம் ச மஹாமநாம் ।
ப்ரப⁴வோ நாதி⁴க³ந்தவ்ய:ஸ்த்ரீணாம் து³ஶ்சரிதஸ்ய ச ॥ 62॥
த்³விஜாதிபூஜாபி⁴ரதோ தா³தா ஜ்ஞாதிஷு சார்ஜவீ ।
க்ஷத்ரிய:ஸ்வர்க³பா⁴க்³ராஜம்ஶ்சிரம் பாலயதே மஹீம் ॥ 63॥
ஸுவர்ணபுஷ்பாம் ப்ரு’தி²வீம் சிந்வந்தி புருஷாஸ்த்ரய: ।
ஶூரஶ்ச க்ரு’தவித்³யஶ்ச யஶ்ச ஜாநாதி ஸேவிதும் ॥ 64॥
பு³த்³தி⁴ஶ்ரேஷ்டா²நி கர்மாணி பா³ஹுமத்⁴யாநி பா⁴ரத ।
தாநி ஜங்கா⁴ ஜக⁴ந்யாநி பா⁴ரப்ரத்யவராணி ச ॥ 65॥
து³ர்யோத⁴நே ச ஶகுநௌ மூடே⁴ து:³ஶாஸநே ததா² ।
கர்ணே சைஶ்வர்யமாதா⁴ய கத²ம் த்வம் பூ⁴திமிச்ச²ஸி ॥ 66॥

ஸர்வைர்கு³ணைருபேதாஶ்ச பாண்ட³வா ப⁴ரதர்ஷப⁴ ।
பித்ரு’வத்த்வயி வர்தந்தே தேஷு வர்தஸ்வ புத்ரவத் ॥ 67॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரஹிதவாக்யே பஞ்சத்ரிம்ஶோऽத்⁴யாய: ॥ 35॥

அத்⁴யாய: 36

விது³ர உவாச ।
அத்ரைவோதா³ஹரந்தீமமிதிஹாஸம் புராதநம் ।
ஆத்ரேயஸ்ய ச ஸம்வாத³ம் ஸாத்⁴யாநாம் சேதி ந: ஶ்ருதம் ॥ 1॥
சரந்தம் ஹம்ஸரூபேண மஹர்ஷிம் ஸம்ஶிதவ்ரதம் ।
ஸாத்⁴யா தே³வா மஹாப்ராஜ்ஞம் பர்யப்ரு’ச்ச²ந்த வை புரா ॥ 2॥
ஸாத்⁴யா ஊசு: ।
ஸாத்⁴யா தே³வா வய்மஸ்மோ மஹர்ஷே
த்³ரு’ஷ்ட்வா ப⁴வந்தம் ந ஶக்நுமோऽநுமாதும் ।
ஶ்ருதேந தீ⁴ரோ பு³த்³தி⁴மாம்ஸ்த்வம் மதோ ந:
காவ்யாம் வாசம் வக்துமர்ஹஸ்யுதா³ராம் ॥ 3॥
ஹம்ஸ உவாச ।
ஏதத்கார்யமமரா:ஸம்ஶ்ருதம் மே
த்⁴ரு’தி: ஶம:ஸத்யத⁴ர்மாநுவ்ரு’த்தி: ।
க்³ரந்தி²ம் விநீய ஹ்ரு’த³யஸ்ய ஸர்வம்
ப்ரியாப்ரியே சாத்மவஶம் நயீத ॥ 4॥
ஆக்ருஶ்யமாநோ நாக்ரோஶேந்மந்யுரேவ திதிக்ஷித: ।
ஆக்ரோஷ்டாரம் நிர்த³ஹதி ஸுக்ரு’தம் சாஸ்ய விந்த³தி ॥ 5॥
நாக்ரோஶீ ஸ்யாந்நாவமாநீ பரஸ்ய
மித்ரத்³ரோஹீ நோத நீசோபஸேவீ ।
ந சாதிமாநீ ந ச ஹீநவ்ரு’த்தோ
ரூக்ஷாம் வாசம் ருஶதீம் வர்ஜயீத ॥ 6॥
மர்மாண்யஸ்தீ²நி ஹ்ரு’த³யம் ததா²ஸூந்

கோ⁴ரா வாசோ நிர்த³ஹந்தீஹ பும்ஸாம் ।
தஸ்மாத்³வாசம் ருஶதீம் ரூக்ஷரூபாம்
த⁴ர்மாராமோ நித்யஶோ வர்ஜயீத ॥ 7॥
அரும் துரம் பருஷம் ரூக்ஷவாசம்
வாக்கண்டகைர்விதுத³ந்தம் மநுஷ்யாந் ।
வித்³யாத³லக்ஷ்மீகதமம் ஜநாநாம்
முகே² நிப³த்³தா⁴ம் நிர்ரு’திம் வஹந்தம் ॥ 8॥
பரஶ்சேதே³நமதி⁴வித்⁴யேத பா³ணைர்
ப்⁴ரு’ஶம் ஸுதீக்ஷ்ணைரநலார்க தீ³ப்தை: ।
விரிச்யமாநோऽப்யதிரிச்யமாநோ
வித்³யாத்கவி:ஸுக்ரு’தம் மே த³தா⁴தி ॥ 9॥
யதி³ஸந்தம் ஸேவதே யத்³யஸந்தம்
தபஸ்விநம் யதி³ வா ஸ்தேநமேவ ।
வாஸோ யதா² ரங்க³ வஶம் ப்ரயாதி
ததா²ஸ தேஷாம் வஶமப்⁴யுபைதி ॥ 10॥
வாத³ம் து யோ ந ப்ரவதே³ந்ந வாத³யேத்³
யோ நாஹத: ப்ரதிஹந்யாந்ந கா⁴தயேத் ।
யோ ஹந்துகாமஸ்ய ந பாபமிச்சே²த்
தஸ்மை தே³வா:ஸ்ப்ரு’ஹயந்த்யாக³தாய ॥ 11॥
அவ்யாஹ்ரு’தம் வ்யாஹ்ரு’தாச்ச்²ரேய ஆஹு:
ஸத்யம் வதே³த்³வ்யாஹ்ரு’தம் தத்³த்³விதீயம் ।
ப்ரியம்வதே³த்³வ்யாஹ்ரு’தம் தத்த்ரு’தீயம்
த⁴ர்ம்யம் வதே³த்³வ்யாஹ்ரு’தம் தச்சதுர்த²ம் ॥ 12॥
யாத்³ரு’ஶை:ஸம்விவத³தே யாத்³ரு’ஶாம்ஶ் சோபஸேவதே ।
யாத்³ரு’கி³ச்சே²ச்ச ப⁴விதும் தாத்³ரு’க்³ப⁴வதி பூருஷ: ॥ 13॥
யதோ யதோ நிவர்ததே ததஸ்ததோ விமுச்யதே ।
நிவர்தநாத்³தி⁴ ஸர்வதோ ந வேத்தி து:³க²மண்வபி ॥ 14॥
ந ஜீயதே நோத ஜிகீ³ஷதேऽந்யாந்
ந வைரக்க்ரு’ச்சாப்ரதிகா⁴தகஶ் ச ।

நிந்தா³ ப்ரஶம்ஸாஸு ஸமஸ்வபா⁴வோ
ந ஶோசதே ஹ்ரு’ஷ்யதி நைவ சாயம் ॥ 15॥
பா⁴வமிச்ச²தி ஸர்வஸ்ய நாபா⁴வே குருதே மதிம் ।
ஸத்யவாதீ³ ம்ரு’து³ர்தா³ந்தோ ய:ஸ உத்தமபூருஷ: ॥ 16॥
நாநர்த²கம் ஸாந்த்வயதி ப்ரதிஜ்ஞாய த³தா³தி ச ।
ராத்³தா⁴பராத்³தே⁴ ஜாநாதி ய:ஸ மத்⁴யமபூருஷ: ॥ 17॥
து:³ஶாஸநஸ்தூபஹந்தா ந ஶாஸ்தா
நாவர்ததே மந்யுவஶாத்க்ரு’தக்⁴ந: ।
ந கஸ்ய சிந்மித்ரமதோ² து³ராத்மா
கலாஶ்சைதா அத⁴மஸ்யேஹ பும்ஸ: ॥ 18॥
ந ஶ்ரத்³த³தா⁴தி கல்யாணம் பரேப்⁴யோऽப்யாத்மஶங்கித: ।
நிராகரோதி மித்ராணி யோ வை ஸோऽத⁴ம பூருஷ: ॥ 19॥
உத்தமாநேவ ஸேவேத ப்ராப்தே காலே து மத்⁴யமாந் ।
அத⁴மாம்ஸ்து ந ஸேவேத ய இச்சே²ச்ச்²ரேய ஆத்மந: ॥ 20॥
ப்ராப்நோதி வை வித்தமஸத்³ப³லேந
நித்யோத்தா²நாத்ப்ரஜ்ஞயா பௌருஷேண ।
ந த்வேவ ஸம்யக்³லப⁴தே ப்ரஶம்ஸாம்
ந வ்ரு’த்தமாப்நோதி மஹாகுலாநாம் ॥ 21॥
த்⁴ரு’தராஷ்ட்ர உவாச ।
மஹாகுலாநாம் ஸ்ப்ரு’ஹயந்தி தே³வா
த⁴ர்மார்த²வ்ரு’த்³தா⁴ஶ்ச ப³ஹுஶ்ருதாஶ் ச ।
ப்ரு’ச்சா²மி த்வாம் விது³ர ப்ரஶ்நமேதம்
ப⁴வந்தி வை காநி மஹாகுலாநி ॥ 22॥
விது³ர உவாச ।
தமோ த³மோ ப்³ரஹ்மவித்த்வம் விதாநா:
புண்யா விவாஹா:ஸததாந்ந தா³நம் ।
யேஷ்வேவைதே ஸப்தகு³ணா ப⁴வந்தி
ஸம்யக்³வ்ரு’த்தாஸ்தாநி மஹாகுலாநி ॥ 23॥
யேஷாம் ந வ்ரு’த்தம் வ்யத²தே ந யோநிர்

வ்ரு’த்தப்ரஸாதே³ந சரந்தி த⁴ர்மம் ।
யே கீர்திமிச்ச²ந்தி குலே விஶிஷ்டாம்
த்யக்தாந்ரு’தாஸ்தாநி மஹாகுலாநி ॥ 24॥
அநிஜ்யயாவிவாஹைர்ஶ்ச வேத³ஸ்யோத்ஸாத³நேந ச ।
குலாந்யகுலதாம் யாந்தி த⁴ர்மஸ்யாதிக்ரமேண ச ॥ 25॥
தே³வ த்³ரவ்யவிநாஶேந ப்³ரஹ்ம ஸ்வஹரணேந ச ।
குலாந்யகுலதாம் யாந்தி ப்³ராஹ்மணாதிக்ரமேண ச ॥ 26॥
ப்³ராஹ்மணாநாம் பரிப⁴வாத்பரிவாதா³ச்ச பா⁴ரத ।
குலாந்யகுலதாம் யாந்தி ந்யாஸாபஹரணேந ச ॥ 27॥
குலாநி ஸமுபேதாநி கோ³பி: ⁴ புருஷதோऽஶ்வத: ।
குலஸங்க்²யாம் ந க³ச்ச²ந்தி யாநி ஹீநாநி வ்ரு’த்தத: ॥ 28॥
வ்ரு’த்ததஸ்த்வவிஹீநாநி குலாந்யல்பத⁴நாந்யபி ।
குலஸங்க்²யாம் து க³ச்ச²ந்தி கர்ஷந்தி ச மயத்³யஶ: ॥ 29॥
மா ந:குலே வைரக்ரு’த்கஶ் சித³ஸ்து
ராஜாமாத்யோ மா பரஸ்வாபஹாரீ ।
மித்ரத்³ரோஹீ நைக்ரு’திகோऽந்ரு’தீ வா
பூர்வாஶீ வா பித்ரு’தே³வாதிதி²ப்⁴ய: ॥ 30॥
யஶ்ச நோ ப்³ராஹ்மணம் ஹந்யாத்³யஶ்ச நோ ப்³ராஹ்மணாந்த்³விஷேத் ।
ந ந:ஸ ஸமிதிம் க³ச்சே²த்³யஶ்ச நோ நிர்வபேத்க்ரு’ஷிம் ॥ 31॥
த்ரு’ணாநி பூ⁴மிருத³கம் வாக்சதுர்தீ² ச ஸூந்ரு’தா ।
ஸதாமேதாநி கே³ஹேஷு நோச்சி²த்³யந்தே கதா³ சந ॥ 32॥
ஶ்ரத்³த⁴யா பரயா ராஜந்நுபநீதாநி ஸத்க்ரு’திம் ।
ப்ரவ்ரு’த்தாநி மஹாப்ராஜ்ஞ த⁴ர்மிணாம் புண்யகர்மணாம் ॥ 33॥
ஸூக்ஷ்மோऽபி பா⁴ரம் ந்ரு’பதே ஸ்யந்த³நோ வை
ஶக்தோ வோடு⁴ம் ந ததா²ந்யே மஹீஜா: ।
ஏவம் யுக்தா பா⁴ரஸஹா ப⁴வந்தி
மஹாகுலீநா ந ததா²ந்யே மநுஷ்யா: ॥ 34॥
ந தந்மித்ரம் யஸ்ய கோபாத்³பி³பே⁴தி

யத்³வா மித்ரம் ஶங்கிதேநோபசர்யம் ।
யஸ்மிந்மித்ரே பிதரீவாஶ்வஸீத
தத்³வை மித்ரம் ஸங்க³தாநீதராணி ॥ 35॥
யதி³ சேத³ப்யஸம்ப³ந்தோ⁴ மித்ரபா⁴வேந வர்ததே ।
ஸ ஏவ ப³ந்து⁴ஸ்தந்மித்ரம் ஸா க³திஸ்தத்பராயணம் ॥ 36॥
சலசித்தஸ்ய வை பும்ஸோ வ்ரு’த்³தா⁴நநுபஸேவத: ।
பாரிப்லவமதேர்நித்யமத்⁴ருவோ மித்ர ஸங்க்³ரஹ: ॥ 37॥
சலசித்தமநாத்மாநமிந்த்³ரியாணாம் வஶாநுக³ம் ।
அர்தா:²ஸமதிவர்தந்தே ஹம்ஸா: ஶுஷ்கம் ஸரோ யதா² ॥ 38॥
அகஸ்மாதே³வ குப்யந்தி ப்ரஸீத³ந்த்யநிமித்தத: ।
ஶீலமேதத³ஸாதூ⁴நாமப்⁴ரம் பாரிப்லவம் யதா² ॥ 39॥
ஸத்க்ரு’தாஶ்ச க்ரு’தார்தா²ஶ்ச மித்ராணாம் ந ப⁴வந்தி யே ।
தாந்ம்ரு’தாநபி க்ரவ்யாதா:³ க்ரு’தக்⁴நாந்நோபபு⁴ஞ்ஜதே ॥ 40॥
அர்த²யேதே³வ மித்ராணி ஸதி வாஸதி வா த⁴நே ।
நாநர்த²யந்விஜாநாதி மித்ராணாம் ஸாரப²ல்கு³தாம் ॥ 41॥
ஸந்தாபாத்³ப்⁴ரஶ்யதே ரூபம் ஸந்தாபாத்³ப்⁴ரஶ்யதே ப³லம் ।
ஸந்தாபாத்³ப்⁴ரஶ்யதே ஜ்ஞாநம் ஸந்தாபாத்³வ்யாதி⁴ம்ரு’ச்ச²தி ॥ 42॥
அநவாப்யம் ச ஶோகேந ஶரீரம் சோபதப்யதே ।
அமித்ராஶ்ச ப்ரஹ்ரு’ஷ்யந்தி மா ஸ்ம ஶோகே மந: க்ரு’தா:² ॥ 43॥
புநர்நரோ ம்ரியதே ஜாயதே ச
புநர்நரோ ஹீயதே வர்த⁴தே புந: ।
புநர்நரோ யாசதி யாச்யதே ச
புநர்நர: ஶோசதி ஶோச்யதே புந: ॥ 44॥
ஸுக²ம் ச து:³க²ம் ச ப⁴வாப⁴வௌ ச
லாபா⁴லாபௌ⁴ மரணம் ஜீவிதம் ச ।
பர்யாயஶ:ஸர்வமிஹ ஸ்ப்ரு’ஶந்தி
தஸ்மாத்³தீ⁴ரோ நைவ ஹ்ரு’ஷ்யேந்ந ஶோசேத் ॥ 45॥
சலாநி ஹீமாநி ஷடி³ந்த்³ரியாணி

தேஷாம் யத்³யத்³வர்ததே யத்ர யத்ர ।
ததஸ்தத:ஸ்ரவதே பு³த்³தி⁴ரஸ்ய
சி²த்³ரோத³கும்பா⁴தி³வ நித்யமம்ப: ⁴ ॥ 46॥
த்⁴ரு’தராஷ்ட்ர உவாச ।
தநுருச்ச:² ஶிகீ² ராஜா மித்²யோபசரிதோ மயா ।
மந்தா³நாம் மம புத்ராணாம் யுத்³தே⁴நாந்தம் கரிஷ்யதி ॥ 47॥
நித்யோத்³விக்³நமித³ம் ஸர்வம் நித்யோத்³விக்³நமித³ம் மந: ।
யத்தத்பத³மநுத்³விக்³நம் தந்மே வத³ மஹாமதே ॥ 48॥
விது³ர உவாச ।
நாந்யத்ர வித்³யா தபஸோர்நாந்யத்ரேந்த்³ரிய நிக்³ரஹாத் ।
நாந்யத்ர லோப⁴ஸந்த்யாகா³ச்சா²ந்திம் பஶ்யாம தேऽநக⁴ ॥ 49॥
பு³த்³த்⁴யா ப⁴யம் ப்ரணுத³தி தபஸா விந்த³தே மஹத் ।
கு³ருஶுஶ்ரூஷயா ஜ்ஞாநம் ஶாந்திம் த்யாகே³ந விந்த³தி ॥ 50॥
அநாஶ்ரிதா தா³நபுண்யம் வேத³ புண்யமநாஶ்ரிதா: ।
ராக³த்³வேஷவிநிர்முக்தா விசரந்தீஹ மோக்ஷிண: ॥ 51॥
ஸ்வதீ⁴தஸ்ய ஸுயுத்³த⁴ஸ்ய ஸுக்ரு’தஸ்ய ச கர்மண: ।
தபஸஶ்ச ஸுதப்தஸ்ய தஸ்யாந்தே ஸுக²மேத⁴தே ॥ 52॥
ஸ்வாஸ்தீர்ணாநி ஶயநாநி ப்ரபந்நா
ந வை பி⁴ந்நா ஜாது நித்³ராம் லப⁴ந்தே ।
ந ஸ்த்ரீஷு ராஜந்ரதிமாப்நுவந்தி
ந மாக³தை: ⁴ ஸ்தூயமாநா ந ஸூதை: ॥ 53॥
ந வை பி⁴ந்நா ஜாது சரந்தி த⁴ர்மம்
ந வை ஸுக²ம் ப்ராப்நுவந்தீஹ பி⁴ந்நா: ।
ந வை பி⁴ந்நா கௌ³ரவம் மாநயந்தி
ந வை பி⁴ந்நா: ப்ரஶமம் ரோசயந்தி ॥ 54॥
ந வை தேஷாம் ஸ்வத³தே பத்²யமுக்தம்
யோக³க்ஷேமம் கல்பதே நோத தேஷாம் ।
பி⁴ந்நாநாம் வை மநுஜேந்த்³ர பராயணம்
ந வித்³யதே கிம் சித³ந்யத்³விநாஶாத் ॥ 55॥

ஸம்பா⁴வ்யம் கோ³ஷு ஸம்பந்நம் ஸம்பா⁴வ்யம் ப்³ராஹ்மணே தப: ।
ஸம்பா⁴வ்யம் ஸ்த்ரீஷு சாபல்யம் ஸம்பா⁴வ்யம் ஜ்ஞாதிதோ ப⁴யம் ॥ 56॥
தந்தவோऽப்யாயதா நித்யம் தந்தவோ ப³ஹுலா:ஸமா: ।
ப³ஹூந்ப³ஹுத்வாதா³யாஸாந்ஸஹந்தீத்யுபமா ஸதாம் ॥ 57॥
தூ⁴மாயந்தே வ்யபேதாநி ஜ்வலந்தி ஸஹிதாநி ச ।
த்⁴ரு’தராஷ்ட்ரோல்முகாநீவ ஜ்ஞாதயோ ப⁴ரதர்ஷப⁴ ॥ 58॥
ப்³ராஹ்மணேஷு ச யே ஶூரா:ஸ்த்ரீஷு ஜ்ஞாதிஷு கோ³ஷு ச ।
வ்ரு’ந்தாதி³வ ப²லம் பக்வம் த்⁴ரு’தராஷ்ட்ர பதந்தி தே ॥ 59॥
மஹாநப்யேகஜோ வ்ரு’க்ஷோ ப³லவாந்ஸுப்ரதிஷ்டி²த: ।
ப்ரஸஹ்ய ஏவ வாதேந ஶாகா²ஸ்கந்த⁴ம் விமர்தி³தும் ॥ 60॥
அத² யே ஸஹிதா வ்ரு’க்ஷா:ஸங்க⁴ஶ:ஸுப்ரதிஷ்டி²தா: ।
தே ஹி ஶீக்⁴ரதமாந்வாதாந்ஸஹந்தேऽந்யோந்யஸம்ஶ்ரயாத் ॥ 61॥
ஏவம் மநுஷ்யமப்யேகம் கு³ணைரபி ஸமந்விதம் ।
ஶக்யம் த்³விஷந்தோ மந்யந்தே வாயுர்த்³ருமமிவௌகஜம் ॥ 62॥
அந்யோந்யஸமுபஷ்டம்பா⁴த³ந்யோந்யாபாஶ்ரயேண ச ।
ஜ்ஞாதய:ஸம்ப்ரவர்த⁴ந்தே ஸரஸீவோத்பலாந்யுத ॥ 63॥
அவத்⁴யா ப்³ராஹ்மணா கா³வோ ஸ்த்ரியோ பா³லாஶ்ச ஜ்ஞாதய: ।
யேஷாம் சாந்நாநி பு⁴ஞ்ஜீத யே ச ஸ்யு: ஶரணாக³தா: ॥ 64॥
ந மநுஷ்யே கு³ண: கஶ்சித³ந்யோ த⁴நவதாம் அபி ।
அநாதுரத்வாத்³ப⁴த்³ரம் தே ம்ரு’தகல்பா ஹி ரோகி³ண: ॥ 65॥
அவ்யாதி⁴ஜம் கடுகம் ஶீர்ஷ ரோக³ம்
பாபாநுப³ந்த⁴ம் பருஷம் தீக்ஷ்ணமுக்³ரம் ।
ஸதாம் பேயம் யந்ந பிப³ந்த்யஸந்தோ
மந்யும் மஹாராஜ பிப³ ப்ரஶாம்ய ॥ 66॥
ரோகா³ர்தி³தா ந ப²லாந்யாத்³ரியந்தே
ந வை லப⁴ந்தே விஷயேஷு தத்த்வம் ।
து:³கோ²பேதா ரோகி³ணோ நித்யமேவ
ந பு³த்⁴யந்தே த⁴நபோ⁴கா³ந்ந ஸௌக்²யம் ॥ 67॥

புரா ஹ்யுக்தோ நாகரோஸ்த்வம் வசோ மே
த்³யூதே ஜிதாம் த்³ரௌபதீ³ம் ப்ரேக்ஷ்ய ராஜந் ।
து³ர்யோத⁴நம் வாரயேத்யக்ஷவத்யாம்
கிதவத்வம் பண்டி³தா வர்ஜயந்தி ॥ 68॥
ந தத்³ப³லம் யந்ம்ரு’து³நா விருத்⁴யதே
மிஶ்ரோ த⁴ர்மஸ்தரஸா ஸேவிதவ்ய: ।
ப்ரத்⁴வம்ஸிநீ க்ரூரஸமாஹிதா ஶ்ரீர்
ம்ரு’து³ப்ரௌடா⁴ க³ச்ச²தி புத்ரபௌத்ராந் ॥ 69॥
தா⁴ர்தராஷ்ட்ரா: பாண்ட³வாந்பாலயந்து
பாண்டோ:³ஸுதாஸ்தவ புத்ராம்ஶ்ச பாந்து ।
ஏகாரிமித்ரா:குரவோ ஹ்யேகமந்த்ரா
ஜீவந்து ராஜந்ஸுகி²ந:ஸம்ரு’த்³தா:⁴ ॥ 70॥
மேடீ⁴பூ⁴த: கௌரவாணாம் த்வமத்³ய
த்வய்யாதீ⁴நம் குரு குலமாஜமீட⁴ ।
பார்தா²ந்பா³லாந்வநவாஸ ப்ரதப்தாந்
கோ³பாயஸ்வ ஸ்வம் யஶஸ்தாத ரக்ஷந் ॥ 71॥
ஸந்த⁴த்ஸ்வ த்வம் கௌரவாந்பாண்டு³புத்ரைர்
மா தேऽந்தரம் ரிபவ: ப்ரார்த²யந்து ।
ஸத்யே ஸ்தி²தாஸ்தே நரதே³வ ஸர்வே
து³ர்யோத⁴நம் ஸ்தா²பய த்வம் நரேந்த்³ர ॥ 72॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரஹிதவாக்யே ஷட்த்ரிம்ஶோऽத்⁴யாய: ॥ 36॥

அத்⁴யாய: 37

விது³ர உவாச ।
ஸப்தத³ஶேமாந்ராஜேந்த்³ர மநு:ஸ்வாயம்பு⁴வோऽப்³ரவீத் ।
வைசித்ரவீர்ய புருஷாநாகாஶம் முஷ்டிபி⁴ர்க்⁴நத: ॥ 1॥
தாநேவிந்த்³ரஸ்ய ஹி த⁴நுரநாம்யம் நமதோऽப்³ரவீத் ।
அதோ² மரீசிந: பாதா³நநாம்யாந்நமதஸ்ததா² ॥ 2॥

யஶ்சாஶிஷ்யம் ஶாஸதி யஶ் ச குப்யதே
யஶ்சாதிவேலம் ப⁴ஜதே த்³விஷந்தம் ।
ஸ்த்ரியஶ்ச யோऽரக்ஷதி ப⁴த்³ரமஸ்து தே
யஶ்சாயாச்யம் யாசதி யஶ் ச கத்த²தே ॥ 3॥
யஶ்சாபி⁴ஜாத: ப்ரகரோத்யகார்யம்
யஶ்சாப³லோ ப³லிநா நித்யவைரீ ।
அஶ்ரத்³த³தா⁴நாய ச யோ ப்³ரவீதி
யஶ்சாகாம்யம் காமயதே நரேந்த்³ர ॥ 4॥
வத்⁴வா ஹாஸம் ஶ்வஶுரோ யஶ் ச மந்யதே
வத்⁴வா வஸந்நுத யோ மாநகாம: ।
பரக்ஷேத்ரே நிர்வபதி யஶ்ச பீ³ஜம்
ஸ்த்ரியம் ச ய: பரிவத³தேऽதிவேலம் ॥ 5॥
யஶ்சைவ லப்³த்⁴வா ந ஸ்மராமீத்யுவாச
த³த்த்வா ச ய: கத்த²தி யாச்யமாந: ।
யஶ்சாஸத:ஸாந்த்வமுபாஸதீஹ
ஏதேऽநுயாந்த்யநிலம் பாஶஹஸ்தா: ॥ 6॥
யஸ்மிந்யதா² வர்ததே யோ மநுஷ்யஸ்
தஸ்மிம்ஸ்ததா² வர்திதவ்யம் ஸ த⁴ர்ம: ।
மாயாசாரோ மாயயா வர்திதவ்ய:
ஸாத்⁴வாசார:ஸாது⁴நா ப்ரத்யுதே³ய: ॥ 7॥
த்⁴ரு’தராஷ்ட்ர உவாச ।
ஶதாயுருக்த: புருஷ:ஸர்வவேதே³ஷு வை யதா³ ।
நாப்நோத்யத² ச தத்ஸர்வமாயு: கேநேஹ ஹேதுநா ॥ 8॥
விது³ர உவாச ।
அதிவாதோ³ऽதிமாநஶ்ச ததா²த்யாகோ³ நராதி⁴ப: ।
க்ரோத⁴ஶ்சாதிவிவித்ஸா ச மித்ரத்³ரோஹஶ்ச தாநி ஷட் ॥ 9॥
ஏத ஏவாஸயஸ்தீக்ஷ்ணா: க்ரு’ந்தந்த்யாயூம்ஷி தே³ஹிநாம் ।
ஏதாநி மாநவாந்க்⁴நந்தி ந ம்ரு’த்யுர்ப⁴த்³ரமஸ்து தே ॥ 10॥
விஶ்வஸ்தஸ்யைதி யோ தா³ராந்யஶ்சாபி கு³ரு தக்பக:³ ।

வ்ரு’ஷலீ பதிர்த்³விஜோ யஶ்ச பாநபஶ்சைவ பா⁴ரத ॥ 11॥
ஶரணாக³தஹா சைவ ஸர்வே ப்³ரஹ்மஹணை:ஸமா: ।
ஏதை:ஸமேத்ய கர்தவ்யம் ப்ராயஶ்சித்தமிதி ஶ்ருதி: ॥ 12॥
க்³ரு’ஹீ வதா³ந்யோऽநபவித்³த⁴ வாக்ய:
ஶேஷாந்ந போ⁴காப்யவிஹிம்ஸகஶ் ச ।
நாநர்த²க்ரு’த்த்யக்தகலி: க்ரு’தஜ்ஞ:

ஸத்யோ ம்ரு’து:³ஸ்வர்க³முபைதி வித்³வாந் ॥ 13॥
ஸுலபா: ⁴ புருஷா ராஜந்ஸததம் ப்ரியவாதி³ந: ।
அப்ரியஸ்ய து பத்²யஸ்ய வக்தா ஶ்ரோதா ச து³ர்லப: ⁴ ॥ 14॥
யோ ஹி த⁴ர்மம் வ்யபாஶ்ரித்ய ஹித்வா ப⁴ர்து: ப்ரியாப்ரியே ।
அப்ரியாண்யாஹ பத்²யாநி தேந ராஜா ஸஹாயவாந் ॥ 15॥
த்யஜேத்குலார்தே² புருஷம் க்³ராமஸ்யார்தே²குலம் த்யஜேத் ।
க்³ராமம் ஜநபத³ஸ்யார்தே²ஆத்மார்தே² ப்ரு’தி²வீம் த்யஜேத் ॥ 16॥
ஆபத³ர்த²ம் த⁴நம் ரக்ஷேத்³தா³ராந்ரக்ஷேத்³த⁴நைரபி ।
ஆத்மாநம் ஸததம் ரக்ஷேத்³தா³ரைரபி த⁴நைரபி ॥ 17॥
உக்தம் மயா த்³யூதகாலேऽபி ராஜந்
நைவம் யுக்தம் வசநம் ப்ராதிபீய ।
ததௌ³ஷத⁴ம் பத்²யமிவாதுரஸ்ய
ந ரோசதே தவ வைசித்ர வீர்ய ॥ 18॥
காகைரிமாம்ஶ்சித்ரப³ர்ஹாந்மயூராந்
பராஜைஷ்டா:² பாண்ட³வாந்தா⁴ர்தராஷ்ட்ரை: ।
ஹித்வா ஸிம்ஹாந்க்ரோஷ்டு காந்கூ³ஹமாந:
ப்ராப்தே காலே ஶோசிதா த்வம் நரேந்த்³ர ॥ 19॥
யஸ்தாத ந க்ருத்⁴யதி ஸர்வகாலம்
ப்⁴ரு’த்யஸ்ய ப⁴க்தஸ்ய ஹிதே ரதஸ்ய ।
தஸ்மிந்ப்⁴ரு’த்யா ப⁴ர்தரி விஶ்வஸந்தி
ந சைநமாபத்ஸு பரித்யஜந்தி ॥ 20॥
ந ப்⁴ரு’த்யாநாம் வ்ரு’த்தி ஸம்ரோத⁴நேந
பா³ஹ்யம் ஜநம் ஸஞ்ஜிக்⁴ரு’க்ஷேத³பூர்வம் ।

த்யஜந்தி ஹ்யேநமுசிதாவருத்³தா: ⁴
ஸ்நிக்³தா⁴ ஹ்யமாத்யா: பரிஹீநபோ⁴கா:³ ॥ 21॥
க்ரு’த்யாநி பூர்வம் பரிஸங்க்²யாய ஸர்வாண்ய்
ஆயவ்யயாவநுரூபாம் ச வ்ரு’த்திம் ।
ஸங்க்³ரு’ஹ்ணீயாத³நுரூபாந்ஸஹாயாந்
ஸஹாயஸாத்⁴யாநி ஹி து³ஷ்கராணி ॥ 22॥
அபி⁴ப்ராயம் யோ விதி³த்வா து ப⁴ர்து:

ஸர்வாணி கார்யாணி கரோத்யதந்த்³ரீ: ।
வக்தா ஹிதாநாமநுரக்த ஆர்ய:
ஶக்திஜ்ஞ ஆத்மேவ ஹி ஸோऽநுகம்ப்ய: ॥ 23॥
வாக்யம் து யோ நாத்³ரியதேऽநுஶிஷ்ட:

ப்ரத்யாஹ யஶ்சாபி நியுஜ்யமாந: ।
ப்ரஜ்ஞாபி⁴மாநீ ப்ரதிகூலவாதீ³
த்யாஜ்ய:ஸ தாத்³ரு’க்த்வரயைவ ப்⁴ரு’த்ய: ॥ 24॥
அஸ்தப்³த⁴மக்லீப³மதீ³ர்க⁴ஸூத்ரம்
ஸாநுக்ரோஶம் ஶ்லக்ஷ்ணமஹார்யமந்யை: ।
அரோக³ ஜாதீயமுதா³ரவாக்யம்
தூ³தம் வத³ந்த்யஷ்ட கு³ணோபபந்நம் ॥ 25॥
ந விஶ்வாஸாஜ்ஜாது பரஸ்ய கே³ஹம்
க³ச்சே²ந்நரஶ்சேதயாநோ விகாலே ।
ந சத்வரே நிஶி திஷ்டே²ந்நிகூ³டோ⁴
ந ராஜந்யாம் யோஷிதம் ப்ரார்த²யீத ॥ 26॥
ந நிஹ்நவம் ஸத்ர க³தஸ்ய க³ச்சே²த்
ஸம்ஸ்ரு’ஷ்ட மந்த்ரஸ்ய குஸங்க³தஸ்ய ।
ந ச ப்³ரூயாந்நாஶ்வஸாமி த்வயீதி
ஸ காரணம் வ்யபதே³ஶம் து குர்யாத் ॥ 27॥
க்⁴ரு’ணீ ராஜா பும்ஶ்சலீ ராஜப்⁴ரு’த்ய:
புத்ரோ ப்⁴ராதா வித⁴வா பா³ல புத்ரா ।
ஸேநா ஜீவீ சோத்³த்⁴ரு’த ப⁴க்த ஏவ
வ்யவஹாரே வை வர்ஜநீயா:ஸ்யுரேதே ॥ 28॥

கு³ணா த³ஶ ஸ்நாநஶீலம் ப⁴ஜந்தே
ப³லம் ரூபம் ஸ்வரவர்ணப்ரஶுத்³தி:⁴ ।
ஸ்பர்ஶஶ்ச க³ந்த⁴ஶ்ச விஶுத்³த⁴தா ச
ஶ்ரீ: ஸௌகுமார்யம் ப்ரவராஶ்ச நார்ய: ॥ 29॥
கு³ணாஶ்ச ஷண்மிதபு⁴க்தம் ப⁴ஜந்தே
ஆரோக்³யமாயுஶ்ச ஸுக²ம் ப³லம் ச ।
அநாவிலம் சாஸ்ய ப⁴வேத³பத்யம்
ந சைநமாத்³யூந இதி க்ஷிபந்தி ॥ 30॥
அகர்ம ஶீலம் ச மஹாஶநம் ச
லோகத்³விஷ்டம் ப³ஹு மாயம் ந்ரு’ஶம்ஸம் ।
அதே³ஶகாலஜ்ஞமநிஷ்ட வேஷம்
ஏதாந்க்³ரு’ஹே ந ப்ரதிவாஸயீத ॥ 31॥
கத³ர்யமாக்ரோஶகமஶ்ருதம் ச
வராக ஸம்பூ⁴தமமாந்ய மாநிநம் ।
நிஷ்டூ²ரிணம் க்ரு’தவைரம் க்ரு’தக்⁴நம்
ஏதாந்ப்⁴ரு’தார்தோऽபி ந ஜாது யாசேத் ॥ 32॥
ஸங்க்லிஷ்டகர்மாணமதிப்ரவாத³ம்
நித்யாந்ரு’தம் சாத்³ரு’ட⁴ ப⁴க்திகம் ச ।
விக்ரு’ஷ்டராக³ம் ப³ஹுமாநிநம் சாப்ய்
ஏதாந்ந ஸேவேத நராத⁴மாந்ஷட் ॥ 33॥
ஸஹாயப³ந்த⁴நா ஹ்யர்தா:²ஸஹாயாஶ்சார்த²ப³ந்த⁴நா: ।
அந்யோந்யப³ந்த⁴நாவேதௌ விநாந்யோந்யம் ந ஸித்⁴யத: ॥ 34॥
உத்பாத்³ய புத்ராநந்ரு’ணாம்ஶ்ச க்ரு’த்வா
வ்ரு’த்திம் ச தேப்⁴யோऽநுவிதா⁴ய காம் சித் ।
ஸ்தா²நே குமாரீ: ப்ரதிபாத்³ய ஸர்வா
அரண்யஸம்ஸ்தோ²முநிவத்³பு³பூ⁴ஷேத் ॥ 35॥
ஹிதம் யத்ஸர்வபூ⁴தாநாமாத்மநஶ்ச ஸுகா²வஹம் ।
தத்குர்யாதீ³ஶ்வரோ ஹ்யேதந்மூலம் த⁴ர்மார்த²ஸித்³த⁴யே ॥ 36॥

பு³த்³தி:⁴ ப்ரபா⁴வஸ்தேஜஶ்ச ஸத்த்வமுத்தா²நமேவ ச ।
வ்யவஸாயஶ்ச யஸ்ய ஸ்யாத்தஸ்யாவ்ரு’த்தி ப⁴யம் குத: ॥ 37॥
பஶ்ய தோ³ஷாந்பாண்ட³வைர்விக்³ரஹே த்வம்
யத்ர வ்யதே²ரந்நபி தே³வா:ஸ ஶக்ரா: ।
புத்ரைர்வைரம் நித்யமுத்³விக்³நவாஸோ
யஶ: ப்ரணாஶோ த்³விஷதாம் ச ஹர்ஷ: ॥ 38॥
பீ⁴ஷ்மஸ்ய கோபஸ்தவ சேந்த்³ர கல்ப
த்³ரோணஸ்ய ராஜ்ஞஶ்ச யுதி⁴ஷ்டி²ரஸ்ய ।
உத்ஸாத³யேல்லோகமிமம் ப்ரவ்ரு’த்³த: ⁴
ஶ்வேதோ க்³ரஹஸ்திர்யகி³வாபதந்கே² ॥ 39॥
தவ புத்ரஶதம் சைவ கர்ண: பஞ்ச ச பாண்ட³வா: ।
ப்ரு’தி²வீமநுஶாஸேயுரகி²லாம் ஸாக³ராம்ப³ராம் ॥ 40॥
தா⁴ர்தராஷ்ட்ரா வநம் ராஜந்வ்யாக்⁴ரா: பாண்டு³ஸுதா மதா: ।
மா வநம் சி²ந்தி⁴ ஸ வ்யாக்⁴ரம் மா வ்யாக்⁴ராந்நீநஶோ வநாத் ॥ 41॥
ந ஸ்யாத்³வநம்ரு’தே வ்யாக்⁴ராந்வ்யாக்⁴ரா ந ஸ்யுர்ரு’தே வநம் ।
வநம் ஹி ரக்ஷ்யதே வ்யாக்⁴ரைர்வ்யாக்⁴ராந்ரக்ஷதி காநநம் ॥ 42॥
ந ததே²ச்ச²ந்த்யகல்யாணா: பரேஷாம் வேதி³தும் கு³ணாந் ।
யதை²ஷாம் ஜ்ஞாதுமிச்ச²ந்தி நைர்கு³ண்யம் பாபசேதஸ: ॥ 43॥
அர்த²ஸித்³தி⁴ம் பராமிச்ச²ந்த⁴ர்மமேவாதி³தஶ் சரேத் ।
ந ஹி த⁴ர்மாத³பைத்யர்த:²ஸ்வர்க³லோகாதி³வாம்ரு’தம் ॥ 44॥
யஸ்யாத்மா விரத: பாபாத்கல்யாணே ச நிவேஶித: ।
தேந ஸர்வமித³ம் பு³த்³த⁴ம் ப்ரக்ரு’திர்விக்ரு’திர்ஶ்ச யா ॥ 45॥
யோ த⁴ர்மமர்த²ம் காமம் ச யதா²காலம் நிஷேவதே ।
த⁴ர்மார்த²காமஸம்யோக³ம் யோऽமுத்ரேஹ ச விந்த³தி ॥ 46॥
ஸந்நியச்ச²தி யோ வேக³முத்தி²தம் க்ரோத⁴ஹர்ஷயோ: ।
ஸ ஶ்ரியோ பா⁴ஜநம் ராஜந்யஶ்சாபத்ஸு ந முஹ்யதி ॥ 47॥
ப³லம் பஞ்ச வித⁴ம் நித்யம் புருஷாணாம் நிபோ³த⁴ மே ।
யத்து பா³ஹுப³லம் நாம கநிஷ்ட²ம் ப³லமுச்யதே ॥ 48॥

அமாத்யலாபோ⁴ ப⁴த்³ரம் தே த்³விதீயம் ப³லமுச்யதே ।
த⁴நலாப⁴ஸ்த்ரு’தீயம் து ப³லமாஹுர்ஜிகீ³ஷவ: ॥ 49॥
யத்த்வஸ்ய ஸஹஜம் ராஜந்பித்ரு’பைதாமஹம் ப³லம் ।
அபி⁴ஜாத ப³லம் நாம தச்சதுர்த²ம் ப³லம் ஸ்ம்ரு’தம் ॥ 50॥
யேந த்வேதாநி ஸர்வாணி ஸங்க்³ரு’ஹீதாநி பா⁴ரத ।
யத்³ப³லாநாம் ப³லம் ஶ்ரேஷ்ட²ம் தத்ப்ரஜ்ஞா ப³லமுச்யதே ॥ 51॥
மஹதே யோऽபகாராய நரஸ்ய ப்ரப⁴வேந்நர: ।
தேந வைரம் ஸமாஸஜ்ய தூ³ரஸ்தோ²ऽஸ்மீதி நாஶ்வஸேத் ॥ 52॥
ஸ்த்ரீஷு ராஜஸு ஸர்பேஷு ஸ்வாத்⁴யாயே ஶத்ருஸேவிஷு ।
போ⁴கே³ சாயுஷி விஶ்வாஸம் க: ப்ராஜ்ஞ: கர்துமர்ஹதி ॥ 53॥
ப்ரஜ்ஞா ஶரேணாபி⁴ஹதஸ்ய ஜந்தோஶ்
சிகித்ஸகா:ஸந்தி ந சௌஷதா⁴நி ।
ந ஹோமமந்த்ரா ந ச மங்க³ளாநி
நாத²ர்வணா நாப்யக³தா:³ஸுஸித்³தா: ⁴ ॥ 54॥
ஸர்பஶ்சாக்³நிஶ்ச ஸிம்ஹஶ்ச குலபுத்ரஶ்ச பா⁴ரத ।
நாவஜ்ஞேயா மநுஷ்யேண ஸர்வே தே ஹ்யதிதேஜஸ: ॥ 55॥
அக்³நிஸ்தேஜோ மஹல்லோகே கூ³ட⁴ஸ்திஷ்ட²தி தா³ருஷு ।
ந சோபயுங்க்தே தத்³தா³ரு யாவந்நோ தீ³ப்யதே பரை: ॥ 56॥
ஸ ஏவ க²லு தா³ருப்⁴யோ யதா³ நிர்மத்²ய தீ³ப்யதே ।
ததா³ தச்ச வநம் சாந்யந்நிர்த³ஹத்யாஶு தேஜஸா ॥ 57॥
ஏவமேவ குலே ஜாதா: பாவகோபம தேஜஸ: ।
க்ஷமாவந்தோ நிராகாரா: காஷ்டே²ऽக்³நிரிவ ஶேரதே ॥ 58॥
லதா த⁴ர்மா த்வம் ஸபுத்ர: ஶாலா: பாண்டு³ஸுதா மதா: ।
ந லதா வர்த⁴தே ஜாது மஹாத்³ருமமநாஶ்ரிதா ॥ 59॥
வநம் ராஜம்ஸ்த்வம் ஸபுத்ரோऽம்பி³கேய
ஸிம்ஹாந்வநே பாண்ட³வாம்ஸ்தாத வித்³தி⁴ ।
ஸிம்ஹைர்விஹீநம் ஹி வநம் விநஶ்யேத்
ஸிம்ஹா விநஶ்யேயுர்ரு’தே வநேந ॥ 60॥

॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரவாக்யே ஸப்தத்ரிம்ஶோऽத்⁴யாய: ॥ 37॥

அத்⁴யாய: 38

விது³ர உவாச ।
ஊர்த்⁴வம் ப்ராணா ஹ்யுத்க்ராமந்தி யூந:ஸ்த²விர ஆயதி ।
ப்ரத்யுத்தா²நாபி⁴வாதா³ப்⁴யாம் புநஸ்தாந்பதிபத்³யதே ॥ 1॥
பீட²ம் த³த்த்வா ஸாத⁴வேऽப்⁴யாக³தாய
ஆநீயாப: பரிநிர்ணிஜ்ய பாதௌ³ ।
ஸுக²ம் ப்ரு’ஷ்ட்வா ப்ரதிவேத்³யாத்ம ஸம்ஸ்த²ம்
ததோ த³த்³யாத³ந்நமவேக்ஷ்ய தீ⁴ர: ॥ 2॥
யஸ்யோத³கம் மது⁴பர்கம் ச கா³ம் ச
ந மந்த்ரவித்ப்ரதிக்³ரு’ஹ்ணாதி கே³ஹே ।
லோபா⁴த்³ப⁴யாத³ர்த²கார்பண்யதோ வா
தஸ்யாநர்த²ம் ஜீவிதமாஹுரார்யா: ॥ 3॥
சிகித்ஸக: ஶக்ய கர்தாவகீர்ணீ
ஸ்தேந: க்ரூரோ மத்³யபோ ப்⁴ரூணஹா ச ।
ஸேநாஜீவீ ஶ்ருதிவிக்ராயகஶ் ச
ப்⁴ரு’ஶம் ப்ரியோऽப்யதிதி²ர்நோத³கார்ஹ: ॥ 4॥
அவிக்ரேயம் லவணம் பக்வமந்நம் த³தி⁴
க்ஷீரம் மது⁴ தைலம் க்⁴ரு’தம் ச ।
திலா மாம்ஸம் மூலப²லாநி ஶாகம்
ரக்தம் வாஸ:ஸர்வக³ந்தா⁴ கு³ட³ஶ் ச ॥ 5॥
அரோஷணோ ய:ஸமலோஷ்ட காஞ்சந:
ப்ரஹீண ஶோகோ க³தஸந்தி⁴ விக்³ரஹ: ।
நிந்தா³ ப்ரஶம்ஸோபரத: ப்ரியாப்ரியே
சரந்நுதா³ஸீநவதே³ஷ பி⁴க்ஷுக: ॥ 6॥
நீவார மூலேங்கு³த³ ஶாகவ்ரு’த்தி:
ஸுஸம்யதாத்மாக்³நிகார்யேஷ்வசோத்³ய: ।

வநே வஸந்நதிதி²ஷ்வப்ரமத்தோ
து⁴ரந்த⁴ர: புண்யக்ரு’தே³ஷ தாபஸ: ॥ 7॥
அபக்ரு’த்வா பு³த்³தி⁴மதோ தூ³ரஸ்தோ²ऽஸ்மீதி நாஶ்வஸேத் ।
தீ³ர்கௌ⁴ பு³த்³தி⁴மதோ பா³ஹூ யாப்⁴யாம் ஹிம்ஸதி ஹிம்ஸித: ॥ 8॥
ந விஶ்வஸேத³விஶ்வஸ்தே விஶ்வஸ்தே நாதிவிஶ்வஸேத் ।
விஶ்வாஸாத்³ப⁴யமுத்பந்நம் மூலாந்யபி நிக்ரு’ந்ததி ॥ 9॥
அநீர்ஷ்யுர்கு³ப்ததா³ர:ஸ்யாத்ஸம்விபா⁴கீ³ ப்ரியம்வத:³ ।
ஶ்லக்ஷ்ணோ மது⁴ரவாக்ஸ்த்ரீணாம் ந சாஸாம் வஶகோ³ ப⁴வேத் ॥ 10॥
பூஜநீயா மஹாபா⁴கா:³ புண்யாஶ்ச க்³ரு’ஹதீ³ப்தய: ।
ஸ்த்ரிய: ஶ்ரியோ க்³ரு’ஹஸ்யோக்தாஸ்தஸ்மாத்³ரக்ஷ்யா விஶேஷத: ॥ 11॥
பிதுரந்த:புரம் த³த்³யாந்மாதுர்த³த்³யாந்மஹாநஸம் ।
கோ³ஷு சாத்மஸமம் த³த்³யாத்ஸ்வயமேவ க்ரு’ஷிம் வ்ரஜேத் ।
ப்⁴ரு’த்யைர்வணிஜ்யாசாரம் ச புத்ரை: ஸேவேத ப்³ராஹ்மணாந் ॥ 12॥
அத்³ப்⁴யோऽக்³நிர்ப்³ரஹ்மத:க்ஷத்ரமஶ்மநோ லோஹமுத்தி²தம் ।
தேஷாம் ஸர்வத்ரக³ம் தேஜ:ஸ்வாஸு யோநிஷு ஶாம்யதி ॥ 13॥
நித்யம் ஸந்த:குலே ஜாதா: பாவகோபம தேஜஸ: ।
க்ஷமாவந்தோ நிராகாரா: காஷ்டே²ऽக்³நிரிவ ஶேரதே ॥ 14॥
யஸ்ய மந்த்ரம் ந ஜாநந்தி பா³ஹ்யாஶ்சாப்⁴யந்தராஶ் ச யே ।
ஸ ராஜா ஸர்வதஶ்சக்ஷுஶ்சிரமைஶ்வர்யமஶ்நுதே ॥ 15॥
கரிஷ்யந்ந ப்ரபா⁴ஷேத க்ரு’தாந்யேவ ச த³ர்ஶயேத் ।
த⁴ர்மகாமார்த² கார்யாணி ததா² மந்த்ரோ ந பி⁴த்³யதே ॥ 16॥
கி³ரிப்ரு’ஷ்ட²முபாருஹ்ய ப்ராஸாத³ம் வா ரஹோக³த: ।
அரண்யே நி:ஶலாகே வா தத்ர மந்த்ரோ விதீ⁴யதே ॥ 17॥
நாஸுஹ்ரு’த்பரமம் மந்த்ரம் பா⁴ரதார்ஹதி வேதி³தும் ।
அபண்டி³தோ வாபி ஸுஹ்ரு’த்பண்டி³தோ வாப்யநாத்மவாந் ।
அமாத்யே ஹ்யர்த²லிப்ஸா ச மந்த்ரரக்ஷணமேவ ச ॥ 18॥
க்ரு’தாநி ஸர்வகார்யாணி யஸ்ய வா பார்ஷதா³ விது:³ ।
கூ³ட⁴மந்த்ரஸ்ய ந்ரு’பதேஸ்தஸ்ய ஸித்³தி⁴ரஸம்ஶயம் ॥ 19॥

அப்ரஶஸ்தாநி கர்மாணி யோ மோஹாத³நுதிஷ்ட²தி ।
ஸ தேஷாம் விபரிப்⁴ரம்ஶே ப்⁴ரஶ்யதே ஜீவிதாத³பி ॥ 20॥
கர்மணாம் து ப்ரஶஸ்தாநாமநுஷ்டா²நம் ஸுகா²வஹம் ।
தேஷாமேவாநநுஷ்டா²நம் பஶ்சாத்தாபகரம் மஹத் ॥ 21॥
ஸ்தா²நவ்ரு’த்³த⁴ க்ஷயஜ்ஞஸ்ய ஷாட்³கு³ண்ய விதி³தாத்மந: ।
அநவஜ்ஞாத ஶீலஸ்ய ஸ்வாதீ⁴நா ப்ரு’தி²வீ ந்ரு’ப ॥ 22॥
அமோக⁴க்ரோத⁴ஹர்ஷஸ்ய ஸ்வயம் க்ரு’த்யாந்வவேக்ஷிண: ।
ஆத்மப்ரத்யய கோஶஸ்ய வஸுதே⁴யம் வஸுந்த⁴ரா ॥ 23॥
நாமமாத்ரேண துஷ்யேத ச²த்ரேண ச மஹீபதி: ।
ப்⁴ரு’த்யேப்⁴யோ விஸ்ரு’ஜேத³ர்தா²ந்நைக:ஸர்வஹரோ ப⁴வேத் ॥ 24॥
ப்³ராஹ்மணோ ப்³ராஹ்மணம் வேத³ ப⁴ர்தா வேத³ஸ்த்ரியம் ததா² ।
அமாத்யம் ந்ரு’பதிர்வேத³ ராஜா ராஜாநமேவ ச ॥ 25॥
ந ஶத்ருரங்கமாபந்நோ மோக்தவ்யோ வத்⁴யதாம் க³த: ।
அஹதாத்³தி⁴ ப⁴யம் தஸ்மாஜ்ஜாயதே நசிராதி³வ ॥ 26॥
தை³வதேஷு ச யத்நேந ராஜஸு ப்³ராஹ்மணேஷு ச ।
நியந்தவ்ய:ஸதா³ க்ரோதோ⁴ வ்ரு’த்³த⁴பா³லாதுரேஷு ச ॥ 27॥
நிரர்த²ம் கலஹம் ப்ராஜ்ஞோ வர்ஜயேந்மூட⁴ ஸேவிதம் ।
கீர்திம் ச லப⁴தே லோகே ந சாநர்தே²ந யுஜ்யதே ॥ 28॥
ப்ரஸாதோ³ நிஷ்ப²லோ யஸ்ய க்ரோத⁴ஶ்சாபி நிரர்த²க: ।
ந தம் ப⁴ர்தாரமிச்ச²ந்தி ஷண்ட⁴ம் பதிமிவ ஸ்த்ரிய: ॥ 29॥
ந பு³த்³தி⁴ர்த⁴நலாபா⁴ய ந ஜாட்³யமஸம்ரு’த்³த⁴யே ।
லோகபர்யாய வ்ரு’த்தாந்தம் ப்ராஜ்ஞோ ஜாநாதி நேதர: ॥ 30॥
வித்³யா ஶீலவயோவ்ரு’த்³தா⁴ந்பு³த்³தி⁴வ்ரு’த்³தா⁴ம்ஶ்ச பா⁴ரத ।
த⁴நாபி⁴ஜந வ்ரு’த்³தா⁴ம்ஶ்ச நித்யம் மூடோ⁴ऽவமந்யதே ॥ 31॥
அநார்ய வ்ரு’த்தமப்ராஜ்ஞமஸூயகமதா⁴ர்மிகம் ।
அநர்தா:²க்ஷிப்ரமாயாந்தி வாக்³து³ஷ்டம் க்ரோத⁴நம் ததா² ॥ 32॥
அவிஸம்வாத³நம் தா³நம் ஸமயஸ்யாவ்யதிக்ரம: ।
ஆவர்தயந்தி பூ⁴தாநி ஸம்யக்ப்ரணிஹிதா ச வாக் ॥ 33॥

அவிஸம்வாத³கோ த³க்ஷ: க்ரு’தஜ்ஞோ மதிமாந்ரு’ஜு: ।
அபி ஸங்க்ஷீண கோஶோऽபி லப⁴தே பரிவாரணம் ॥ 34॥
த்⁴ரு’தி: ஶமோ த³ம: ஶௌசம் காருண்யம் வாக³நிஷ்டு²ரா ।
மித்ராணாம் சாநபி⁴த்³ரோஹ:ஸதைதா:ஸமித: ⁴ ஶ்ரிய: ॥ 35॥
அஸம்விபா⁴கீ³ து³ஷ்டாத்மா க்ரு’தக்⁴நோ நிரபத்ரப: ।
தாத்³ரு’ங்நராத⁴மோ லோகே வர்ஜநீயோ நராதி⁴ப ॥ 36॥
ந ஸ ராத்ரௌ ஸுக²ம் ஶேதே ஸ ஸர்ப இவ வேஶ்மநி ।
ய: கோபயதி நிர்தோ³ஷம் ஸ தோ³ஷோऽப்⁴யந்தரம் ஜநம் ॥ 37॥
யேஷு து³ஷ்டேஷு தோ³ஷ:ஸ்யாத்³யோக³க்ஷேமஸ்ய பா⁴ரத ।
ஸதா³ ப்ரஸாத³நம் தேஷாம் தே³வதாநாமிவாசரேத் ॥ 38॥
யேऽர்தா:²ஸ்த்ரீஷு ஸமாஸக்தா: ப்ரத²மோத்பதிதேஷு ச ।
யே சாநார்ய ஸமாஸக்தா:ஸர்வே தே ஸம்ஶயம் க³தா: ॥ 39॥
யத்ர ஸ்த்ரீ யத்ர கிதவோ யத்ர பா³லோऽநுஶாஸ்தி ச ।
மஜ்ஜந்தி தேऽவஶா தே³ஶா நத்³யாமஶ்மப்லவா இவ ॥ 40॥
ப்ரயோஜநேஷு யே ஸக்தா ந விஶேஷேஷு பா⁴ரத ।
தாநஹம் பண்டி³தாந்மந்யே விஶேஷா ஹி ப்ரஸங்கி³ந: ॥ 41॥
யம் ப்ரஶம்ஸந்தி கிதவா யம் ப்ரஶம்ஸந்தி சாரணா: ।
யம் ப்ரஶம்ஸந்தி ப³ந்த⁴க்யோ ந ஸ ஜீவதி மாநவ: ॥ 42॥
ஹித்வா தாந்பரமேஷ்வாஸாந்பாண்ட³வாநமிதௌஜஸ: ।
ஆஹிதம் பா⁴ரதைஶ்வர்யம் த்வயா து³ர்யோத⁴நே மஹத் ॥ 43॥
தம் த்³ரக்ஷ்யஸி பரிப்⁴ரஷ்டம் தஸ்மாத்த்வம் நசிராதி³வ ।
ஐஶ்வர்யமத³ஸம்மூட⁴ம் ப³லிம் லோகத்ரயாதி³வ ॥ 44॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரவாக்யே அஷ்டத்ரிம்ஶோऽத்⁴யாய: ॥ 38॥

viduraniti.pdf 43



விது³ர நீதி

அத்⁴யாய: 39

த்⁴ரு’தராஷ்ட்ர உவாச ।
அநீஶ்வரோऽயம் புருஷோ ப⁴வாப⁴வே
ஸூத்ரப்ரோதா தா³ருமயீவ யோஷா ।
தா⁴த்ரா ஹி தி³ஷ்டஸ்ய வஶே கிலாயம்
தஸ்மாத்³வத³ த்வம் ஶ்ரவணே க்⁴ரு’தோऽஹம் ॥ 1॥
விது³ர உவாச ।
அப்ராப்தகாலம் வசநம் ப்³ரு’ஹஸ்பதிரபி ப்³ருவந் ।
லப⁴தே பு³த்³த்⁴யவஜ்ஞாநமவமாநம் ச பா⁴ரத ॥ 2॥
ப்ரியோ ப⁴வதி தா³நேந ப்ரியவாதே³ந சாபர: ।
மந்த்ரம் மூலப³லேநாந்யோ ய: ப்ரிய: ப்ரிய ஏவ ஸ: ॥ 3॥
த்³வேஷ்யோ ந ஸாது⁴ர்ப⁴வதி ந மேதா⁴வீ ந பண்டி³த: ।
ப்ரியே ஶுபா⁴நி கர்மாணி த்³வேஷ்யே பாபாநி பா⁴ரத ॥ 4॥
ந ஸ க்ஷயோ மஹாராஜ ய:க்ஷயோ வ்ரு’த்³தி⁴மாவஹேத் ।
க்ஷய:ஸ த்விஹ மந்தவ்யோ யம் லப்³த்⁴வா ப³ஹு நாஶயேத் ॥ 5॥
ஸம்ரு’த்³தா⁴ கு³ணத: கே சித்³ப⁴வந்தி த⁴நதோऽபரே ।
த⁴நவ்ரு’த்³தா⁴ந்கு³ணைர்ஹீநாந்த்⁴ரு’தராஷ்ட்ர விவர்ஜயேத் ॥ 6॥
த்⁴ரு’தராஷ்ட்ர உவாச ।
ஸர்வம் த்வமாயதீ யுக்தம் பா⁴ஷஸே ப்ராஜ்ஞஸம்மதம் ।
ந சோத்ஸஹே ஸுதம் த்யக்தும் யதோ த⁴ர்மஸ்ததோ ஜய: ॥ 7॥
விது³ர உவாச ।
ஸ்வபா⁴வகு³ணஸம்பந்நோ ந ஜாது விநயாந்வித: ।
ஸுஸூக்ஷ்மமபி பூ⁴தாநாமுபமர்த³ம் ப்ரயோக்ஷ்யதே ॥ 8॥
பராபவாத³ நிரதா: பரது:³கோ²த³யேஷு ச ।
பரஸ்பரவிரோதே⁴ ச யதந்தே ஸததோதி²தா: ॥ 9॥
ஸ தோ³ஷம் த³ர்ஶநம் யேஷாம் ஸம்வாஸே ஸுமஹத்³ப⁴யம் ।
அர்தா²தா³நே மஹாந்தோ³ஷ: ப்ரதா³நே ச மஹத்³ப⁴யம் ॥ 10॥
யே பாபா இதி விக்²யாதா:ஸம்வாஸே பரிக³ர்ஹிதா: ।

யுக்தாஶ்சாந்யைர்மஹாதோ³ஷைர்யே நராஸ்தாந்விவர்ஜயேத் ॥ 11॥
நிவர்தமாநே ஸௌஹார்தே³ ப்ரீதிர்நீசே ப்ரணஶ்யதி ।
யா சைவ ப²லநிர்வ்ரு’த்தி: ஸௌஹ்ரு’தே³சைவ யத்ஸுக²ம் ॥ 12॥
யததே சாபவாதா³ய யத்நமாரப⁴தே க்ஷயே ।
அல்பேऽப்யபக்ரு’தே மோஹாந்ந ஶாந்திமுபக³ச்ச²தி ॥ 13॥
தாத்³ரு’ஶை:ஸங்க³தம் நீசைர்ந்ரு’ஶம்ஸைரக்ரு’தாத்மபி:⁴ ।
நிஶாம்ய நிபுணம் பு³த்³த்⁴யா வித்³வாந்தூ³ராத்³விவர்ஜயேத் ॥ 14॥
யோ ஜ்ஞாதிமநுக்³ரு’ஹ்ணாதி த³ரித்³ரம் தீ³நமாதுரம் ।
ஸபுத்ரபஶுபி⁴ர்வ்ரு’த்³தி⁴ம் யஶஶ்சாவ்யயமஶ்நுதே ॥ 15॥
ஜ்ஞாதயோ வர்த⁴நீயாஸ்தைர்ய இச்ச²ந்த்யாத்மந: ஶுப⁴ம் ।
குலவ்ரு’த்³தி⁴ம் ச ராஜேந்த்³ர தஸ்மாத்ஸாது⁴ ஸமாசர ॥ 16॥
ஶ்ரேயஸா யோக்ஷ்யஸே ராஜந்குர்வாணோ ஜ்ஞாதிஸத்க்ரியாம் ।
விகு³ணாஹ்யபி ஸம்ரக்ஷ்யா ஜ்ஞாதயோ ப⁴ரதர்ஷப⁴ ॥ 17॥
கிம் புநர்கு³ணவந்தஸ்தே த்வத்ப்ரஸாதா³பி⁴காங்க்ஷிண: ।
ப்ரஸாத³ம் குரு தீ³நாநாம் பாண்ட³வாநாம் விஶாம் பதே ॥ 18॥
தீ³யந்தாம் க்³ராமகா: கே சித்தேஷாம் வ்ரு’த்த்யர்த²மீஶ்வர ।
ஏவம் லோகே யஶ:ப்ராப்தோ ப⁴விஷ்யத்ஸி நராதி⁴ப ॥ 19॥
வ்ரு’த்³தே⁴ந ஹி த்வயா கார்யம் புத்ராணாம் தாத ரக்ஷணம் ।
மயா சாபி ஹிதம் வாச்யம் வித்³தி⁴ மாம் த்வத்³தி⁴தைஷிணம் ॥ 20॥
ஜ்ஞாதிபி⁴ர்விக்³ரஹஸ்தாத ந கர்தவ்யோ ப⁴வார்தி²நா ।
ஸுகா²நி ஸஹ போ⁴ஜ்யாநி ஜ்ஞாதிபி⁴ர்ப⁴ரதர்ஷப⁴ ॥ 21॥
ஸம்போ⁴ஜநம் ஸங்கத²நம் ஸம்ப்ரீதிஶ் ச பரஸ்பரம் ।
ஜ்ஞாதிபி: ⁴ ஸஹ கார்யாணி ந விரோத:⁴ கத²ம் சந ॥ 22॥
ஜ்ஞாதயஸ்தாரயந்தீஹ ஜ்ஞாதயோ மஜ்ஜயந்தி ச ।
ஸுவ்ரு’த்தாஸ்தாரயந்தீஹ து³ர்வ்ரு’த்தா மஜ்ஜயந்தி ச ॥ 23॥
ஸுவ்ரு’த்தோ ப⁴வ ராஜேந்த்³ர பாண்ட³வாந்ப்ரதி மாநத³ ।
அத⁴ர்ஷணீய: ஶத்ரூணாம் தைர்வ்ரு’தஸ்த்வம் ப⁴விஷ்யஸி ॥ 24॥

ஶ்ரீமந்தம் ஜ்ஞாதிமாஸாத்³ய யோ ஜ்ஞாதிரவஸீத³தி ।
தி³க்³த⁴ஹஸ்தம் ம்ரு’க³இவ ஸ ஏநஸ்தஸ்ய விந்த³தி ॥ 25॥
பஶ்சாத³பி நரஶ்ரேஷ்ட² தவ தாபோ ப⁴விஷ்யதி ।
தாந்வா ஹதாந்ஸுதாந்வாபி ஶ்ருத்வா தத³நுசிந்தய ॥ 26॥
யேந க²ட்வாம் ஸமாரூட: ⁴ பரிதப்யேத கர்மணா ।
ஆதா³வேவ ந தத்குர்யாத³த்⁴ருவே ஜீவிதே ஸதி ॥ 27॥
ந கஶ்சிந்நாபநயதே புமாநந்யத்ர பா⁴ர்க³வாத் ।
ஶேஷஸம்ப்ரதிபத்திஸ்து பு³த்³தி⁴மத்ஸ்வேவ திஷ்ட²தி ॥ 28॥
து³ர்யோத⁴நேந யத்³யேதத்பாபம் தேஷு புரா க்ரு’தம் ।
த்வயா தத்குலவ்ரு’த்³தே⁴ந ப்ரத்யாநேயம் நரேஶ்வர ॥ 29॥
தாம்ஸ்த்வம் பதே³ ப்ரதிஷ்டா²ப்ய லோகே விக³தகல்மஷ: ।
ப⁴விஷ்யஸி நரஶ்ரேஷ்ட² பூஜநீயோ மநீஷிணாம் ॥ 30॥
ஸுவ்யாஹ்ரு’தாநி தீ⁴ராணாம் ப²லத: ப்ரவிசிந்த்ய ய: ।
அத்⁴யவஸ்யதி கார்யேஷு சிரம் யஶஸி திஷ்ட²தி ॥ 31॥
அவ்ரு’த்திம் விநயோ ஹந்தி ஹந்த்யநர்த²ம் பராக்ரம: ।
ஹந்தி நித்யம் க்ஷமா க்ரோத⁴மாசாரோ ஹந்த்யலக்ஷணம் ॥ 32॥
பரிச்ச²தே³ந க்ஷத்ரேண வேஶ்மநா பரிசர்யயா ।
பரீக்ஷேத குலம் ராஜந்போ⁴ஜநாச்சா²த³நேந ச ॥ 33॥
யயோஶ்சித்தேந வா சித்தம் நைப்⁴ரு’தம் நைப்⁴ரு’தேந வா ।
ஸமேதி ப்ரஜ்ஞயா ப்ரஜ்ஞா தயோர்மைத்ரீ ந ஜீர்யதே ॥ 34॥
து³ர்பு³த்³தி⁴மக்ரு’தப்ரஜ்ஞம் ச²ந்நம் கூபம் த்ரு’ணைரிவ ।
விவர்ஜயீத மேதா⁴வீ தஸ்மிந்மைத்ரீ ப்ரணஶ்யதி ॥ 35॥
அவலிப்தேஷு மூர்கே²ஷு ரௌத்³ரஸாஹஸிகேஷு ச ।
ததை²வாபேத த⁴ர்மேஷு ந மைத்ரீமாசரேத்³பு³த: ⁴ ॥ 36॥
க்ரு’தஜ்ஞம் தா⁴ர்மிகம் ஸத்யமக்ஷுத்³ரம் த்³ரு’ட⁴ப⁴க்திகம் ।
ஜிதேந்த்³ரியம் ஸ்தி²தம் ஸ்தி²த்யாம் மித்ரமத்யாகி³ சேஷ்யதே ॥ 37॥
இந்த்³ரியாணாமநுத்ஸர்கோ³ ம்ரு’த்யுநா ந விஶிஷ்யதே ।
அத்யர்த²ம் புநருத்ஸர்க:³ஸாத³யேத்³தை³வதாந்யபி ॥ 38॥

மார்த³வம் ஸர்வபூ⁴தாநாமநஸூயா க்ஷமா த்⁴ரு’தி: ।
ஆயுஷ்யாணி பு³தா:⁴ ப்ராஹுர்மித்ராணாம் சாவிமாநநா ॥ 39॥
அபநீதம் ஸுநீதேந யோऽர்த²ம் ப்ரத்யாநிநீஷதே ।
மதிமாஸ்தா²ய ஸுத்³ரு’டா⁴ம் தத³காபுருஷ வ்ரதம் ॥ 40॥
ஆயத்யாம் ப்ரதிகாரஜ்ஞஸ்ததா³த்வே த்³ரு’ட⁴நிஶ்சய: ।
அதீதே கார்யஶேஷஜ்ஞோ நரோऽர்தை²ர்ந ப்ரஹீயதே ॥ 41॥
கர்மணா மநஸா வாசா யத³பீ⁴க்ஷ்ணம் நிஷேவதே ।
ததே³வாபஹரத்யேநம் தஸ்மாத்கல்யாணமாசரேத் ॥ 42॥
மங்க³ளாலம்ப⁴நம் யோக:³ ஶ்ருதமுத்தா²நமார்ஜவம் ।
பூ⁴திமேதாநி குர்வந்தி ஸதாம் சாபீ⁴க்ஷ்ண த³ர்ஶநம் ॥ 43॥
அநிர்வேத:³ ஶ்ரியோ மூலம் து:³க²நாஶே ஸுக²ஸ்ய ச ।
மஹாந்ப⁴வத்யநிர்விண்ண:ஸுக²ம் சாத்யந்தமஶ்நுதே ॥ 44॥
நாத:ஶ்ரீமத்தரம் கிம் சித³ந்யத்பத்²யதமம் ததா² ।
ப்ரப⁴ விஷ்ணோர்யதா² தாத க்ஷமா ஸர்வத்ர ஸர்வதா³ ॥ 45॥
க்ஷமேத³ஶக்த:ஸர்வஸ்ய ஶக்திமாந்த⁴ர்மகாரணாத் ।
அர்தா²நர்தௌ²ஸமௌ யஸ்ய தஸ்ய நித்யம் க்ஷமா ஹிதா ॥ 46॥
யத்ஸுக²ம் ஸேவமாநோऽபி த⁴ர்மார்தா²ப்⁴யாம் ந ஹீயதே ।
காமம் தது³பஸேவேத ந மூட⁴ வ்ரதமாசரேத் ॥ 47॥
து:³கா²ர்தேஷு ப்ரமத்தேஷு நாஸ்திகேஷ்வலஸேஷு ச ।
ந ஶ்ரீர்வஸத்யதா³ந்தேஷு யே சோத்ஸாஹ விவர்ஜிதா: ॥ 48॥
ஆர்ஜவேந நரம் யுக்தமார்ஜவாத்ஸவ்யபத்ரபம் ।
அஶக்திமந்தம் மந்யந்தோ த⁴ர்ஷயந்தி குபு³த்³த⁴ய: ॥ 49॥
அத்யார்யமதிதா³தாரமதிஶூரமதிவ்ரதம் ।
ப்ரஜ்ஞாபி⁴மாநிநம் சைவ ஶ்ரீர்ப⁴யாந்நோபஸர்பதி ॥ 50॥
அக்³நிஹோத்ரப²லா வேதா:³ ஶீலவ்ரு’த்தப²லம் ஶ்ருதம் ।
ரதிபுத்ர ப²லா தா³ரா த³த்தபு⁴க்த ப²லம் த⁴நம் ॥ 51॥
அத⁴ர்மோபார்ஜிதைரர்தை²ர்ய: கரோத்யௌர்த்⁴வ தே³ஹிகம் ।

ந ஸ தஸ்ய ப²லம் ப்ரேத்ய பு⁴ங்க்தேऽர்த²ஸ்ய து³ராக³மாத் ॥ 52॥
காநார வநது³ர்கே³ஷு க்ரு’ச்ச்²ராஸ்வாபத்ஸு ஸம்ப்⁴ரமே ।
உத்³யதேஷு ச ஶஸ்த்ரேஷு நாஸ்தி ஶேஷவதாம் ப⁴யம் ॥ 53॥
உத்தா²நம் ஸம்யமோ தா³க்ஷ்யமப்ரமாதோ³ த்⁴ரு’தி:ஸ்ம்ரு’தி: ।
ஸமீக்ஷ்ய ச ஸமாரம்போ⁴ வித்³தி⁴ மூலம் ப⁴வஸ்ய தத் ॥ 54॥
தபோப³லம் தாபஸாநாம் ப்³ரஹ்ம ப்³ரஹ்மவிதா³ம் ப³லம் ।
ஹிம்ஸா ப³லமஸாதூ⁴நாம் க்ஷமாகு³ணவதாம் ப³லம் ॥ 55॥
அஷ்டௌ தாந்யவ்ரதக்⁴நாநி ஆபோ மூலம் ப²லம் பய: ।
ஹவிர்ப்³ராஹ்மண காம்யா ச கு³ரோர்வசநமௌஷத⁴ம் ॥ 56॥
ந தத்பரஸ்ய ஸந்த³த்⁴யாத்ப்ரதிகூலம் யதா³த்மந: ।
ஸங்க்³ரஹேணைஷ த⁴ர்ம:ஸ்யாத்காமாத³ந்ய: ப்ரவர்ததே ॥ 57॥
அக்ரோதே⁴ந ஜயேத்க்ரோத⁴மஸாது⁴ம் ஸாது⁴நா ஜயேத் ।
ஜயேத்கத³ர்யம் தா³நேந ஜயேத்ஸத்யேந சாந்ரு’தம் ॥ 58॥
ஸ்த்ரீ தூ⁴ர்தகேऽலஸே பீ⁴ரௌ சண்டே³ புருஷமாநிநி ।
சௌரே க்ரு’தக்⁴நே விஶ்வாஸோ ந கார்யோ ந ச நாஸ்திகே ॥ 59॥
அபி⁴வாத³நஶீலஸ்ய நித்யம் வ்ரு’த்³தோ⁴பஸேவிந: ।
சத்வாரி ஸம்ப்ரவர்த⁴ந்தே கீர்திராயுர்யஶோப³லம் ॥ 60॥
அதிக்லேஶேந யேऽர்தா:²ஸ்யுர்த⁴ர்மஸ்யாதிக்ரமேண ச ।
அரேர்வா ப்ரணிபாதேந மா ஸ்ம தேஷு மந: க்ரு’தா:² ॥ 61॥
அவித்³ய: புருஷ: ஶோச்ய: ஶோச்யம் மிது²நமப்ரஜம் ।
நிராஹாரா: ப்ரஜா: ஶோச்யா: ஶோச்யம் ராஷ்ட்ரமராஜகம் ॥ 62॥
அத்⁴வா ஜரா தே³ஹவதாம் பர்வதாநாம் ஜலம் ஜரா ।
அஸம்போ⁴கோ³ ஜரா ஸ்த்ரீணாம் வாக்ஷல்யம் மநஸோ ஜரா ॥ 63॥
அநாம்நாய மலா வேதா³ ப்³ராஹ்மணஸ்யாவ்ரதம் மலம் ।
கௌதூஹலமலா ஸாத்⁴வீ விப்ரவாஸ மலா:ஸ்த்ரிய: ॥ 64॥
ஸுவர்ணஸ்ய மலம் ரூப்யம் ரூப்யஸ்யாபி மலம் த்ரபு ।
ஜ்ஞேயம் த்ரபு மலம் ஸீஸம் ஸீஸஸ்யாபி மலம் மலம் ॥ 65॥

ந ஸ்வப்நேந ஜயேந்நித்³ராம் ந காமேந ஸ்த்ரியம் ஜயேத் ।
நேந்த⁴நேந ஜயேத³க்³நிம் ந பாநேந ஸுராம் ஜயேத் ॥ 66॥
யஸ்ய தா³நஜிதம் மித்ரமமித்ரா யுதி⁴ நிர்ஜிதா: ।
அந்நபாநஜிதா தா³ரா:ஸப²லம் தஸ்ய ஜீவிதம் ॥ 67॥
ஸஹஸ்ரிணோऽபி ஜீவந்தி ஜீவந்தி ஶதிநஸ்ததா² ।
த்⁴ரு’தராஷ்ட்ரம் விமுஞ்சேச்சா²ம் ந கத²ம் சிந்ந ஜீவ்யதே ॥ 68॥
யத்ப்ரு’தி²வ்யாம் வ்ரீஹி யவம் ஹிரண்யம் பஶவ:ஸ்த்ரிய: ।
நாலமேகஸ்ய தத்ஸர்வமிதி பஶ்யந்ந முஹ்யதி ॥ 69॥
ராஜந்பூ⁴யோ ப்³ரவீமி த்வாம் புத்ரேஷு ஸமமாசர ।
ஸமதா யதி³ தே ராஜந்ஸ்வேஷு பாண்டு³ஸுதேஷு ச ॥ 70॥
॥ இதி ஶ்ரீமஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரவாக்யே ஏகோநசத்வாரிம்ஶோऽத்⁴யாய: ॥ 39॥

அத்⁴யாய: 40

விது³ர உவாச ।
யோऽப்⁴யர்தி²த:ஸத்³பி⁴ரஸஜ்ஜமாந:
கரோத்யர்த²ம் ஶக்திமஹாபயித்வா ।
க்ஷிப்ரம் யஶஸ்தம் ஸமுபைதி ஸந்தமலம்
ப்ரஸந்நா ஹி ஸுகா²ய ஸந்த: ॥ 1॥
மஹாந்தமப்யர்த²மத⁴ர்மயுக்தம்
ய:ஸந்த்யஜத்யநுபாக்ருஷ்ட ஏவ ।
ஸுக²ம் ஸ து:³கா²ந்யவமுச்ய ஶேதே
ஜீர்ணாம் த்வசம் ஸர்ப இவாவமுச்ய ॥ 2॥
அந்ரு’தம் ச ஸமுத்கர்ஷே ராஜகா³மி ச பைஶுநம் ।
கு³ரோஶ்சாலீக நிர்ப³ந்த:⁴ ஸமாநி ப்³ரஹ்மஹத்யயா ॥ 3॥
அஸூயைக பத³ம் ம்ரு’த்யுரதிவாத:³ ஶ்ரியோ வத: ⁴ ।
அஶுஶ்ரூஷா த்வரா ஶ்லாகா⁴ வித்³யாயா: ஶத்ரவஸ்த்ரய: ॥ 4॥
ஸுகா²ர்தி²ந:குதோ வித்³யா நாஸ்தி வித்³யார்தி²ந:ஸுக²ம் ।

ஸுகா²ர்தீ² வா த்யஜேத்³வித்³யாம் வித்³யார்தீ² வா ஸுக²ம் த்யஜேத் ॥ 5॥
நாக்³நிஸ்த்ரு’ப்யதி காஷ்டா²நாம் நாபகா³நாம் மஹோத³தி: ⁴ ।
நாந்தக:ஸர்வபூ⁴தாநாம் ந பும்ஸாம் வாமலோசநா ॥ 6॥
ஆஶா த்⁴ரு’திம் ஹந்தி ஸம்ரு’த்³தி⁴மந்தக:
க்ரோத:⁴ ஶ்ரியம் ஹந்தி யஶ: கத³ர்யதா ।
அபாலநம் ஹந்தி பஶூம்ஶ்ச ராஜந்ந்
ஏக: க்ருத்³தோ⁴ ப்³ராஹ்மணோ ஹந்தி ராஷ்ட்ரம் ॥ 7॥
அஜஶ்ச காம்ஸ்யம் ச ரத²ஶ்ச நித்யம்
மத்⁴வாகர்ஷ: ஶகுநி: ஶ்ரோத்ரியஶ் ச ।
வ்ரு’த்³தோ⁴ ஜ்ஞாதிரவஸந்நோ வயஸ்ய
ஏதாநி தே ஸந்து க்³ரு’ஹே ஸதை³வ ॥ 8॥
அஜோக்ஷா சந்த³நம் வீணா ஆத³ர்ஶோ மது⁴ஸர்பிஷீ ।
விஷமௌது³ம்ப³ரம் ஶங்க:²ஸ்வர்ணம் நாபி⁴ஶ்ச ரோசநா ॥ 9॥
க்³ரு’ஹே ஸ்தா²பயிதவ்யாநி த⁴ந்யாநி மநுரப்³ரவீத் ।
தே³வ ப்³ராஹ்மண பூஜார்த²மதிதீ²நாம் ச பா⁴ரத ॥ 10॥
இத³ம் ச த்வாம் ஸர்வபரம் ப்³ரவீமி
புண்யம் பத³ம் தாத மஹாவிஶிஷ்டம் ।
ந ஜாது காமாந்ந ப⁴யாந்ந லோபா⁴த்³
த⁴ர்மம் த்யஜேஜ்ஜீவிதஸ்யாபி ஹேதோ: ॥ 11॥
நித்யோ த⁴ர்ம:ஸுக²து:³கே² த்வநித்யே
நித்யோ ஜீவோ தா⁴துரஸ்ய த்வநித்ய: ।
த்யக்த்வாநித்யம் ப்ரதிதிஷ்ட²ஸ்வ நித்யே
ஸந்துஷ்ய த்வம் தோஷ பரோ ஹி லாப: ⁴ ॥ 12॥
மஹாப³லாந்பஶ்ய மநாநுபா⁴வாந்
ப்ரஶாஸ்ய பூ⁴மிம் த⁴நதா⁴ந்ய பூர்ணாம் ।
ராஜ்யாநி ஹித்வா விபுலாம்ஶ்ச போ⁴கா³ந்
க³தாந்நரேந்த்³ராந்வஶமந்தகஸ்ய ॥ 13॥
ம்ரு’தம் புத்ரம் து:³க²புஷ்டம் மநுஷ்யா
உத்க்ஷிப்ய ராஜந்ஸ்வக்³ரு’ஹாந்நிர்ஹரந்தி ।

தம் முக்தகேஶா: கருணம் ருத³ந்தஶ்
சிதாமத்⁴யே காஷ்ட²மிவக்ஷிபந்தி ॥ 14॥
அந்யோ த⁴நம் ப்ரேதக³தஸ்ய பு⁴ங்க்தே
வயாம்ஸி சாக்³நிஶ்ச ஶரீரதா⁴தூந் ।
த்³வாப்⁴யாமயம் ஸஹ க³ச்ச²த்யமுத்ர
புண்யேந பாபேந ச வேஷ்ட்யமாந: ॥ 15॥
உத்ஸ்ரு’ஜ்ய விநிவர்தந்தே ஜ்ஞாதய:ஸுஹ்ரு’த:³ஸுதா: ।
அக்³நௌ ப்ராஸ்தம் து புருஷம் கர்மாந்வேதி ஸ்வயம் க்ரு’தம் ॥ 16॥
அஸ்மால்லோகாதூ³ர்த்⁴வமமுஷ்ய சாதோ⁴
மஹத்தமஸ்திஷ்ட²தி ஹ்யந்த⁴காரம் ।
தத்³வை மஹாமோஹநமிந்த்³ரியாணாம்
பு³த்⁴யஸ்வ மா த்வாம் ப்ரலபே⁴த ராஜந் ॥ 17॥
இத³ம் வச: ஶக்ஷ்யஸி சேத்³யதா²வந்
நிஶம்ய ஸர்வம் ப்ரதிபத்துமேவம் ।
யஶ: பரம் ப்ராப்ஸ்யஸி ஜீவலோகே
ப⁴யம் ந சாமுத்ர ந சேஹ தேऽஸ்தி ॥ 18॥
ஆத்மா நதீ³ பா⁴ரத புண்யதீர்தா²
ஸத்யோத³கா த்⁴ரு’திகூலா த³மோர்மி: ।
தஸ்யாம் ஸ்நாத: பூயதே புண்யகர்மா
புண்யோ ஹ்யாத்மா நித்யமம்போ⁴ऽம்ப⁴ ஏவ ॥ 19॥
காமக்ரோத⁴க்³ராஹவதீம் பஞ்சேந்த்³ரிய ஜலாம் நதீ³ம் ।
க்ரு’த்வா த்⁴ரு’திமயீம் நாவம் ஜந்ம து³ர்கா³ணி ஸந்தர ॥ 20॥
ப்ரஜ்ஞா வ்ரு’த்³த⁴ம் த⁴ர்மவ்ரு’த்³த⁴ம் ஸ்வப³ந்து⁴ம்
வித்³யா வ்ரு’த்³த⁴ம் வயஸா சாபி வ்ரு’த்³த⁴ம் ।
கார்யாகார்யே பூஜயித்வா ப்ரஸாத்³ய
ய:ஸம்ப்ரு’ச்சே²ந்ந ஸ முஹ்யேத்கதா³ சித் ॥ 21॥
த்⁴ரு’த்யா ஶிஶ்நோத³ரம் ரக்ஷேத்பாணிபாத³ம் ச சக்ஷுஷா ।
சக்ஷு: ஶ்ரோத்ரே ச மநஸா மநோ வாசம் ச கர்மணா ॥ 22॥
நித்யோத³கீ நித்யயஜ்ஞோபவீதீ

நித்யஸ்வாத்⁴யாயீ பதிதாந்ந வர்ஜீ ।
ரு’தம் ப்³ருவந்கு³ரவே கர்ம குர்வந்
ந ப்³ராஹ்மணஶ்ச்யவதே ப்³ரஹ்மலோகாத் ॥ 23॥
அதீ⁴த்ய வேதா³ந்பரிஸம்ஸ்தீர்ய சாக்³நீந்
இஷ்ட்வா யஜ்ஞை: பாலயித்வா ப்ரஜாஶ் ச ।
கோ³ப்³ராஹ்மணார்தே² ஶஸ்த்ரபூதாந்தராத்மா
ஹத:ஸங்க்³ராமே க்ஷத்ரிய:ஸ்வர்க³மேதி ॥ 24॥
வைஶ்யோऽதீ⁴த்ய ப்³ராஹ்மணாந்க்ஷத்ரியாம்ஶ் ச
த⁴நை: காலே ஸம்விப⁴ஜ்யாஶ்ரிதாம்ஶ் ச ।
த்ரேதா பூதம் தூ⁴மமாக்⁴ராய புண்யம்
ப்ரேத்ய ஸ்வர்கே³ தே³வ ஸுகா²நி பு⁴ங்க்தே ॥ 25॥
ப்³ரஹ்மக்ஷத்ரம் வைஶ்ய வர்ணம் ச ஶூத்³ர:
க்ரமேணைதாந்ந்யாயத: பூஜயாந: ।
துஷ்டேஷ்வேதேஷ்வவ்யதோ² த³க்³த⁴பாபஸ்
த்யக்த்வா தே³ஹம் ஸ்வர்க³ஸுகா²நி பு⁴ங்க்தே ॥ 26॥
சாதுர்வர்ண்யஸ்யைஷ த⁴ர்மஸ்தவோக்தோ
ஹேதும் சாத்ர ப்³ருவதோ மே நிபோ³த⁴ ।
க்ஷாத்ராத்³த⁴ர்மாத்³தீ⁴யதே பாண்டு³புத்ரஸ்
தம் த்வம் ராஜந்ராஜத⁴ர்மே நியுங்க்ஷ்வ ॥ 27॥
த்⁴ரு’தராஷ்ட்ர உவாச ।
ஏவமேதத்³யதா² மாம் த்வமநுஶாஸதி நித்யதா³ ।
மமாபி ச மதி: ஸௌம்ய ப⁴வத்யேவம் யதா²த்த² மாம் ॥ 28॥
ஸா து பு³த்³தி:³ க்ரு’தாப்யேவம் பாண்ட³வாந்ரப்தி மே ஸதா³ ।
து³ர்யோத⁴நம் ஸமாஸாத்³ய புநர்விபரிவர்ததே ॥ 29॥
ந தி³ஷ்டமப்⁴யதிக்ராந்தும் ஶக்யம் மர்த்யேந கேந சித் ।
தி³ஷ்டமேவ க்ரு’தம் மந்யே பௌருஷம் து நிரர்த²கம் ॥ 30॥
॥ இதி ஶ்ரீமாஹாபா⁴ரதே உத்³யோக³பர்வணி ப்ரஜாக³ரபர்வணி
விது³ரவாக்யே சத்வாரிம்ஶோऽத்⁴யாய: ॥ 40॥
இதி விது³ர நீதி ஸமாப்தா ॥

